
ዓርብ 83ኛ ዓመት ቁጥር 067    ኅዳር 7 ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

ማዕከሉ ኢትዮጵያ ... ወደ ገጽ 6 ዞሯል
“ግብር አማራጭ ... ወደ ገጽ 6 ዞሯል

 
የውጭ ኢንቨስትመንትን በማሳደግ ኢኮኖሚያዊ 

ተጠቃሚነትን ያረጋግጣል  ገጽ  6

አማን ረሺድ

አዲስ አበባ፡- ግብርን በአማራጭነት የምንጠቀመው 
ሳይሆን እንደሀገር የሕልውናችን መሠረት መሆኑን ለዜጎች 
በይበልጥ ማሳወቅ ይገባል ሲሉ የገቢዎች ሚኒስትር 
ወይዘሮ ዓይናለም ንጉሤ ገለጹ፡፡

“ግብር አማራጭ ሳይሆን 
የሕልውናችን መሠረት 

መሆኑን ለዜጎች ማሳወቅ 
ይገባል”

- ወይዘሮ ዓይናለም ንጉሴ
የገቢዎች ሚኒስትር

ሞገስ ጸጋዬ

አዲስ አበባ፡- የዓለም አቀፍ የጥቁር ሕዝቦች 
የታሪክ፣ የቅርስና የትምህርት ማዕከል ዋና መሥሪያ 
ቤት በኢትዮጵያ እንዲሆን መወሰኑ ለጥቁር ሕዝቦች 
የነፃነት ንቅናቄ ላደረገችው ድጋፍ የተሰጠ እውቅና 
ተደርጎ የሚወሰድ መሆኑን የውጭ ጉዳይ ሚኒስቴር 
አስታወቀ።

 የውጭ ጉዳይ ሚኒስቴር ቃል አቀባይ አምባሳደር 
መለስ ዓለም ለሀገር ውስጥና ለውጭ ሀገር የመገናኛ 
ብዙኃን ትናንት ሳምንታዊ መግለጫ በሰጡበት ወቅት 
እንደገለጹት፣ የአፍሪካ፣ የካሪቢያንና የአሜሪካ ጥቁር 
ሕዝቦች የሚወክለው የዓለም አቀፍ የጥቁር ሕዝቦች 
የታሪክ፣ የቅርስና የትምህርት ማዕከል ኅዳር 28 
ቀን 2016 ዓ.ም በአዲስ አበባ መቀመጫውን ይፋ 
ያደርጋል። ማዕከሉ በመላው ዓለም የሚገኙ ጥቁር 
ሕዝቦችን የሚወክሉ የተለያዩ ስብስቦች፣ የጥናትና 
ምርምር ተቋማትን ያቀፈ ነው። ውጤቱ የመጣው 
ሰፊና ረጅም ጊዜ የወሰደ የዲፕሎማሲ ሥራ በውጭ 
ጉዳይ ሚኒስቴር፣ በዲያስፖራዎችና  በኢትዮጵያ 
ወዳጆች በመሠራቱ ነው። ይህም ትልቅ የዲፕሎማሲ 
ስኬት ተደርጎ ሊወሰድ ይገባል ብለዋል።

እንደ አምባሳደር መለስ ገለጻ፤ ማዕከሉ 
በኢትዮጵያ መሆኑ ኢትዮጵያ ለጥቁር ሕዝቦች የነፃነት 
ንቅናቄ ላደረገችው ድጋፍ የተሰጠ እውቅና ተደርጎ 
መወሰድ አለበት። ኢትዮጵያን የጥቁር ሕዝቦች ቤት 
መሆኗንና አዲስ አበባን የዲፕሎማሲ ማዕከልነትን 

  ማዕከሉ ኢትዮጵያ ለጥቁር ሕዝቦች ነፃነት 
ላደረገችው ድጋፍ የተሰጠ እውቅና ነው

የሚያጸና ነው። 
ውሳኔው የዲፕሎማሲ ውሳኔ ብቻ ሳይሆን 

የኢኮኖሚና የማኅበራዊ ፋይዳ እንዳለው መረዳት 
ያስፈልጋል ያሉት አምባሳደር መለስ፤ በአዲስ አበባ 
በዲጂታል የተደገፈ የጥቁር ሕዝቦችን ትልቅ ሙዚየም 

የመሥራት ፍላጎትና እቅድ አላቸው። ሙዚየሙ ሲከፈት 
የኮንፈረንስ ቱሪዝምን ያስፋፋል፤  የቱሪስት ፍሰትን 
ይጨምራል ብለዋል።  

ኢትዮጵያ የፓን አፍሪካ መሥራችና ጠንሳሽ ናት ያሉት 
አምባሳደሩ፤  አሁን ያለው ትውልድም በፓን አፍሪካ 

በሕገወጥ የማዕድን 
ዝውውር የተሳተፉ ከ100 
በላይ የውጭ ሀገር ዜጎች 

ርምጃ ተወሰደባቸው

ገጽ  6

 የባሕር በር

ዜና

ዋቅሹም ፍቃዱ

አዲስ አበባ፡- በዘንድሮው ዓመት ለአንደኛና 
ለመካከለኛ ደረጃ ትምህርት ቤቶች አራት ሚሊዮን በላይ 
መጽሐፍትን ማሰራጨቱን የአማራ ክልል ትምህርት ቢሮ 
ገለጸ። 

የቢሮው ምክትል ኃላፊ ወይዘሮ እየሩስ መንግሥቱ 
ለኢትዮጵያ ፕሬስ ድርጅት እንደገለጹት፣ ክልሉ 
በዘንድሮው ዓመት ለአንደኛና ለመካከለኛ ደረጃ 
ትምህርት ቤቶች ሰባት ነጥብ ሁለት ሚሊዮን መጽሐፍትን 
ለማሰራጨት አቅዶ እስካሁን ድረስ አራት ሚሊዮን 
መጽሐፍትን ለትምህርት ቤቶች ማሰራጨት ችሏል።

የመጽሐፍት አቅርቦት በተመለከተ ለ9ኛ ክፍል 
በአምስት የትምህርት ዓይነቶች 575 ሺህ በላይ 
መጽሐፍት ከትምህርት ሚኒስቴር እንደ ደረሳቸው 
ጠቁመው፤ በቅርብ ጊዜ ውስጥ በየትምህርት ቤቶች 
ለማሰራጨት ዝግጅት ላይ መሆናቸውን ተናግረዋል። 

ከ10 እስከ 12 ባሉ የክፍል ደረጃዎች መጽሐፍት 
በቅርብ ጊዜ ውስጥ እንደሚደርሳቸው፣ ለጊዜው ግን 
ትምህርት ቤቶች  የሶፍት ኮፒ የመጽሐፍትን በመጠቀም 
እያስተማሩ እንደሚገኙ አስታውቀዋል።  

በሌላ በኩል ደግሞ በ2015 ዓ.ም በክልሉ የ12ኛ 
ክፍል ፈተና ከወሰዱት ከ210 ሺህ በላይ ተማሪዎች 
ከስምንት ሺህ በላይ (4 ነጥብ 01 በመቶ) የሚሆኑ 
ተማሪዎች የማለፊያ ውጤት ማምጣታቸውን አንስተው፤ 
ውጤቱ እንደ ሀገር ከተመዘገቡ ውጤት ጋር ሲነጻጸር 
አበረታች ቢሆንም በጥቅሉ ሲታይ ግን አሳሳቢ መሆኑን 
አስገንዝበዋል። 

በትምህርት ጥራት ላይ ከተጋረጠው አደጋ ለመላቀቅ 
መላው የክልሉ ማኅበረሰብ በተለይ የዩኒቨርሲቲ 
ምሑራንና ጉዳዩ የሚመለከታቸው አካላት ርብርብ 
እንዲያደርጉ ወይዘሮ እየሩስ ጥሪ አቅርበዋል።

በክልሉ አንጻራዊ የፀጥታ መረጋጋት የታየባቸው 

አማራ ክልል ከአራት ሚሊዮን በላይ መጽሐፍትን 
ለትምህርት ቤቶች አሰራጨ

ሄለን ወንድምነው

አዲስ አበባ፡- 12ኛው ዓለም አቀፍ የጥራጥሬና የቅባት 
እህሎች ጉባኤ ዘርፉን ለማሳደግና የሀገሪቷን ገጽታን 
ይበልጥ ለማስተዋወቅ እንደሚያግዝ የኢትዮጵያ ጥራጥሬ፣ 
ቅባት እህሎችና ቅመማ ቅመም አዘጋጅቶ ላኪዎች ማኅበር 
ገለፀ። 

ከኅዳር 11 ጀምሮ በሚካሄደው 12ኛው ዓለም አቀፍ 
የጥራጥሬና የቅባት እህሎች ጉባኤ 600 የዘርፉ ተዋንያን 
ይሳተፋሉ።

የማኅበሩ ፕሬዚዳንት አቶ ሲሳይ አስማረ በሰጡት 
መግለጫ እንዳስታወቁት፤ በዓለም አቀፍ ጉባኤው 
በኢትዮጵያ መካሄዱ  የዘርፉን የገበያ ትስስር ለማሳደግና 
የኢትዮጵያን መልካም ገጽታ ለማስተዋወቅ ይጠቅማል። 

ጉባኤው ሀገሪቱ ለወጪ ንግዱ ያላትን እምቅ ሀብት 
ለዓለም በማስተዋወቅ የውጭ ምንዛሪን እንድታሳድግና 
የተለያዩ ኢንቨስትሮችን በመሳብ ረገድ ትልቅ ጠቀሜታ 
እንደሚያስገኝ አመልክተዋል።

ዘርፉን ለማሳደግ በመንግሥት የታቀደውን የተሻለ 
የንግድ እንቅስቃሴ ለማሳካትና የማኅበሩን የሥራ 
እንቅስቃሴ ለማስተዋወቅ ጉባኤው የላቀ ሚና እንዳለው 
ጠቁመዋል።  

መድረኩ "ኢትዮጵያ ለግብርና ምርት ፍላጎቷ 
አስተማማኝ ምንጭ" በሚል መሪ ሀሳብ ጉባኤው 
እንደሚካሄድ ገልጸው፤ ከ600 በላይ የሀገር ውስጥ 
ላኪዎች፣ ዓለም አቀፍ ገዥዎች፣ ከፍተኛ የመንግሥት 
ባለሥልጣናት፣ አምባሳደሮችና የዘርፉ ተዋናዮች 
እንደሚሳተፉበት አስታውቀዋል።

ከተሳታፊዎቹ መካከል የእርሻ ግብዓትና ማሽነሪ 
አቅራቢዎች፣ የጉምሩክ አስተላላፊዎች፣ በንግድ ሥራ 
የተሠማሩና የተለያዩ ምሑራን እንደሚገኙበት ተናግረዋል።

ከተባበሩት ዓርብ ኢሜሬትስ፣ ከሳዑዲ ዓረቢያ፣ 
ከቻይና፣ ከሕንድ፣ ከዩናይትድ ኪንግደም፣ ከቤልጅየም፣ 
ከጣሊያን፣  ከግብጽ፣ ከጃፓን፣ ከናይጄሪያና ከተለያዩ 
20 ሀገራት የተውጣጡ 100 ዓለም አቀፍ ገዢ ኩባንያዎች 
እንደሚሳተፉበት ጠቅሰዋል።

የሀገሪቱ ላኪዎች፣ ግብዓት አቅራቢዎች፣ አገልግሎት 
ሰጭዎችና ገዥዎችን በአንድ መድረክ በማገናኘት የንግድ 
ግንኙነታቸውን እንዲያጠናክሩ እንዲሁም አዳዲስ የገበያ 
ትስስር እንዲፈጠሩ ያስችላል ብለዋል።

ኢትዮጵያ ወደ ውጭ ከምትልካቸው የግብርና 
ምርቶች የጥራጥሬና ቅባት እህሎች ከፍተኛ የውጭ ምንዛሪ 
ከሚያስገኙ ምርቶች መካከል መሆናቸውን አስገንዝበዋል።

በሀገሪቱ ያለው የፀጥታ ሁኔታ፣ ኮንትሮባንድ፣ 
የምርት ጥራት ችግር ለዘርፉ ዕድገት ተግዳሮት 
መሆናቸውን ገልጸው፤ ችግሩን ለመፍታት ከመንግሥትና 
ከሚመለከታቸው ባለድርሻ አካላት ጋር በቅንጅት እየተሠራ 
እንደሚገኝ ተናግረዋል።

በቀጣይም ዘርፉን በማሳደግ ሀገሪቱ በሚፈለገው 
ደረጃ የውጭ ምንዛሪን እንድታገኝ ለማድረግ የምርት 
ጥራትን ማሻሻልና የገበያ መዳረሻ ሀገራትን ማስፋፋት ላይ 
ትኩረት ተደርጓል ብለዋል።

ዓለም አቀፍ የግብይት ሰንሰለትን የሚዳስሱ፣ 
የአቅርቦትና የገበያ ሁኔታን የሚመለከቱ፣ የዓለም ገበያው 
ያለበትን ሁኔታ ለሀገር ውስጥ ላኪዎች ሊያስረዱ የሚችሉ 
ከ14 በላይ ጥናታዊ ጽሑፎች እንደሚቀርቡ ተገልጿል።

ጉባኤውን የኢትዮጵያ ጥራጥሬ፣ ቅባት እህሎች እና 
ቅመማ ቅመም አዘጋጅቶ ላኪዎች ማኅበር ከንግድና ቀጣናዊ 
ትስስር ሚኒስቴር ጋር በመተባበር እንደሚያዘጋጀው 
ታውቋል።

 ኢትዮጵያ በ2016 በጀት ዓመት ከቅባት እህሎችና 
ከጥራጥሬ ሰብሎች ወጪ ንግድ 593 ሚሊዮን 300 ሺህ 
ዶላር ገቢ ለማግኘት አቅዳ፤ በሩብ ዓመቱ 117 ሚሊዮን 
769 ሺህ በላይ ዶላር ተገኝቷል።

ጉባኤው የጥራጥሬና 
የቅባት እህሎች የገበያ 

ትስስር ለማስፋት ያግዛል

 አቶ ሲሳይ አስማረ

ወይዘሮ እየሩስ መንግሥቱ

አካባቢዎች ትምህርት ለማስጀመር የተማሪዎች ምዝገባ 
እየተካሄደ መሆኑ ገልጸው፤ በዘንድሮ የትምህርት ዘመን 
በክልሉ ስድስት ነጥብ ሁለት ሚሊዮን ተማሪ ለመመዝገብ 
ታቅዶ፤ በፀጥታ ችግር ምክንያት ያልተመዘገቡ ተማሪዎች 
አንጻራዊ መረጋጋት በመፈጠሩ የመመዝገብ ሥራ እየተሠራ 
መሆኑን ተናግረዋል። 

የፀጥታ ችግር የነበረባቸው አካባቢዎች አሁኑ እየተካሄደ 
ያለው የተማሪዎች ምዝገባ በአጭር ጊዜ ውስጥ በማጠናቀቅ 
ትምህርት ለማስጀመር ኅብረተሰብ አቀፍ የውይይት 
መድረክ በክልሉ ደረጃ መደረጉን ያወሱት ኃላፊዋ፤ የፀጥታ 
ችግር ባልነበረባቸው አካባቢዎች መደበኛው የመማር 
ማስተማር ሂደት እየተከናወነ መሆኑንም አመልክተዋል።

በሰሜኑ የሀገራችን ክፍል በተካሄደው ጦርነት ክፉኛ 
ከተጎዱት ክልሎች የአማራ ክልል አንዱ እንደሆነ የጠቀሱት 
ወይዘሮ እየሩስ፤ ከዚህ አንጻር የወደሙት ትምህርት 
ቤቶችና የተፈጠረው የሥነ ልቦና ጫና በትምህርት ሂደቱ 
ላይ የራሱ አሉታዊ ተፅዕኖ ቢያሳድርም ክልሉ ከትምህርት 
ሚኒስቴር ድጋፍ ባለው ግብዓት ትምህርት ማስጀመር 
መቻሉን ገልጸዋል። 

እንደ ኃላፊዋ ማብራሪያ፣ በክልሉ በትምህርት ቤቶችና 
በመማሪያ ቁሳቁሶች ላይ የደረሰ ጉዳት በአንድ ጀምበር 
የሚቀረፍ ባለመሆኑ የሁሉም አካላት ርብርብ እንዲያደርጉ 
ጠይቀዋል። 

በአሁኑ ጊዜ በክልሉ የታየው የፀጥታ መረጋጋት 
የቀሩት ተማሪዎች ወደ ትምህርት ገበታ ለመመለስ ብሎም 
የተረጋጋ የመማር ማስተማር ሂደት ለማከናወን ቁልፍ 
ጉዳይ መሆኑን አመልክተው፤ ተማሪዎችም ሆኑ መምህራን 
ዘላቂ ሰላም እንዲሰፍን የበኩላቸውን ሚና መወጣት 
እንደሚኖርባቸው ገልጸዋል። 

በዚህ ዓመት ከታተሙ መጽሐፍት ውስጥ 56 በመቶ 
ትምህርት ቤቶች ላይ ደርሰዋል” በተያያዘ ዜና በአማራ 
ክልል በዚህ ዓመት 7 ሚሊዮን 462 ሺህ በላይ መጻሕፍት 
ታትመዋል።  ከእነዚህ ውስጥ 56 በመቶ ለትምህርት 
ቤቶች ላይ መድረሱን የአማራ ክልል ትምህርት ቢሮ 
አስታውቋል።

7 ሚሊዮን 462 ሺህ 667 የአዲሱ ሥርዓተ ትምህርት 
የአንደኛ ደረጃ መጽሐፍት እስከ ሐምሌ/2015 ዓ.ም 
መጨረሻ  በደብረ ብርሃን፣ ደሴ፣ ጎንደር፣ ደብረ ማርቆስና 
ወልድያ ማዕከላት መግባቱን የአማራ ክልል ትምህርት ቢሮ 
የሥርዓተ ትምህርት ዝግጅትና ትግበራ ዳይሬክተር ካሴ 
አባተ ገልጸዋል።

በአጠቃላይ ታትሞ ወደ ክልሉ ከገባው መጽሐፍት 
ውስጥ እስከ ኅዳር 4 ቀን 2016 ዓ.ም ድረስ 56 በመቶ 
የሚሆነው ለትምህርት ቤቶች መሰራጨቱን አሚኮ 
ዘግቧል።

ማሕሌት ብዙነህ

አዲስ አበባ፡- በሀገሪቱ የሚገኙ እምቅ የቱሪዝም 
ሀብቶችና መዳረሻዎችን በማስተዋወቅ ኢትዮጵያን 
ተመራጭ የጎብኚዎች መዳረሻ እንድትሆን አሁንም 
በትኩረት መሥራት እንደሚገባ በሕዝብ ተወካዮች ምክር 
ቤት የንግድና ቱሪዝም ጉዳዮች ቋሚ ኮሚቴ አሳሰበ።

በሕዝብ ተወካዮች ምክር ቤት የንግድና ቱሪዝም 
ጉዳዮች ቋሚ ኮሚቴ የቱሪዝም ሚኒስቴርን የ2016 በጀት 
ዓመት የመጀመሪያው ሩብ ዓመት ዕቅድና አፈፃፀምን 
ገምግሟል። 

የቋሚ ኮሚቴው ሰብሳቢ ወይዘሮ አይሻ ያህያ 
በመድረኩ ላይ እንደገለጹት፤ በሀገሪቱ ያልታዩ እምቅ 
የቱሪዝም ሀብቶችንና መዳረሻዎችን ማውጣትና ለዓለም 
በስፋት ማስተዋወቅ ይገባል። በዚህም ሀገሪቱን ተመራጭ 
የጎብኚዎች መዳረሻ እንድትሆን በማድረግ ከዘርፉ 
ተጠቃሚነትን ማሳደግ ያስፈልጋል።

ከዋና ዋና የኢኮኖሚ ምሰሶዎች አንዱ የቱሪዝም 
ዘርፍ ነው ያሉት ሰብሳቢዋ፤ የቱሪዝም ኢንቨስትመንቱን 
በማጠናከር  ከግልና ከመንግሥት ተቋማት ጋር በመቀ 
ናጀት መሥራት እንደሚገባ አመልክተዋል።

ኢትዮጵያ በውጭ ሀገሮች ተመራጭ የጎብኚዎች 
መዳረሻ እንድትሆን ለማስቻልም የቱሪዝም መዳረሻዎችን 
በማስፋፋትና ተወዳዳሪነታቸውን ማሳደግ ይገባል ያሉት 
የቋሚ ኮሚቴው ሰብሳቢ፤ የአካባቢው ማኅበረሰብ 
ተሳትፎን እና ተጠቃሚነትን ማረጋገጥ እና የቱሪዝም 
መሠረተ ልማቶችን ማሟላት ረገድ ትኩረት አድርጎ 
መሥራት እንደሚጠይቅ ገልጸዋል። 

በሀገሪቱ ካለው ነባራዊ ሁኔታ አንጻር ጎብኚዎች 
ከሚፈጥርባቸው ስጋት ነፃ ለማድረግ አስተማማኝ 
የቱሪስቶች ደህንነት ሥርዓትን መዘርጋት እንደሚገባ 
አመልክተው፤ በዘርፉ ተዋንያን መካከል ቅንጅታዊ 
አሠራር ማሳደግ ይገባል ነው ያሉት።

የብሔራዊ ፓርኮች እና መጠለያዎች ሕልውና ከጥፋት 
ለመታደግ የጥበቃ እና የቁጥጥር ሥራን በማጠናከርና 
በማዘመን መሥራት እንደሚገባም አስታውቀዋል።

ኢትዮጵያን ተመራጭ የጎብኚዎች መዳረሻ እንድትሆን 
ሀብቶቹን የማስተዋወቅ ጉዳይ ትኩረት ይሻል

የንግድና ቱሪዝም ጉዳዮች ቋሚ ኮሚቴ ምክትል 
ሰብሳቢ አቶ አስቻለ አላምሬ በበኩላቸው ሚኒስቴር መሥሪያ 
ቤቱ  በተለያዩ የሀገራችን አካባቢዎች ያለውን የጸጥታ ችግር 
እና ኮቪድ 19 ተቋቁሞ የተሠሩት ሥራዎች ይበረታታሉ 
ብለዋል።

ለቱሪዝም ዘርፍ ዕድገት ሰላም መሠረት መሆኑን 
ገልጸው፤ በቀጣይም ቱሪዝሙን በማዘመን በሀገሪቱ የሚገኙ 
አዳዲስና ነባር የቱሪስት መስሕቦችን በማስተዋወቅ እና 
ተመራጭ በማድረግ በትኩረት መሠራት ይኖርበታል 
ብለዋል።

የታሪካዊ ቅርሶች ዕድሳትና እንክብካቤ፣ የዱር እንስሳት 
ጥበቃ እንዲሁም የሕገወጥ ወረራን መከላከልና መሰል 
ተግባራት ላይ ትኩረት ሊደረግ እንደሚገባም አመልክተው፤ 
በዘርፉ ላይ እንቅፋት የሆኑ አዋጆችና መመሪያዎች 
የሚሻሻሉባቸውን መንገዶች መፈለግ እንዳለበት አሳስበዋል።

የቱሪዝም ሚኒስትር ወይዘሮ ናሲሴ ጫሊ በበኩላቸው 

በበጀት ዓመቱ በሀገሪቱ የሚገኙ ነባር የቱሪዝም መዳረሻዎች 
ላይ እሴት በመጨመርና አዳዲስ መዳረሻዎችን በማልማት 
ከዘርፉ የሚገኘውን ገቢ ለማሳደግ እየተሠራ እንደሚገኝ 
አስታውቀዋል።

ዘርፉን ለማዘመን በቴክኖሎጂ በማዳበር የክፍያ፣ 
የጉዞ መዳረሻዎች መረጃዎችን የሚያሳዩ የቪዥዋል 
ሪያሊቲ አማራጮችና  ዌብ ሳይቶች በልጽገው ወደ ሥራ 
መግባታቸውን አስታውቀዋል።

በሰሜኑ የሀገሪቱ ክፍል በተከሰቱ ግጭቶች ጉዳት 
የደረሰባቸው ቅርሶችና መዳረሻዎችን በጥናት በመለየት ወደ 
ጥገናና ወደ ነበሩበት የመመለስ ሥራዎች ከገንዘብ ሚኒስቴር 
ጋር በመሥራት ላይ እንደሚገኝም አስታውቀዋል።

በውይይቱም ሚኒስቴር መሥሪያ ቤቱ የ10 ዓመቱን 
ሀገራዊ ዕቅድ መሠረት በማድረግ ያቀዳቸውንና በመተግበር 
ላይ የሚገኙ የሥራ እንቅስቃሴዎችን ለቋሚ ኮሚቴው 
በዝርዝር አቅርቧል።

በጌትነት ተስፋማርያም

አዲስ አበባ:- በአዳማ ኢንዱስትሪ ፓርክ የተለያዩ 
የፕላስቲክ ቱቦዎችን የሚያመርት ፋብሪካ ሥራ ሊጀምር 
መሆኑን የኢንዱስትሪ ፓርኮች ልማት ኮርፖሬሽን 
አስታወቀ። 

የኢንዱስትሪ ፓርኮች ልማት ኮርፖሬሽን፣ የቻይናው 
ዓለም አቀፉ ድርጅት ሪፎ እና ሀገር በቀሉ ኢ ዜድ ኤም 
ትሬድና ኢንቨስትመንት በፋብሪካው አጠቃላይ ሁኔታ 
በተመለከተ ትናንት በጋራ መግለጫ ሰጥተዋል።

በወቅቱ የኢንዱስትሪ ፓርኮች ልማት ኮርፖሬሽን 
ማርኬቲንግና ቢዝነስ ልማት ዘርፍ ምክትል ዋና ሥራ 
አስፈፃሚ አቶ ዘመን ጁነዲ፤ ፋብሪካው በፕላስቲክ 
ቱቦ ምርት ዘርፉ ያለውን የግብዓት እጥረት ለመቅረፍ 
የሚያስችል ነው ብለዋል።

ፋብሪካው በዘርፋ ያለውን የአቅርቦት እጥረት 
ለመፍታትና ከውጭ የሚገቡ ምርቶችን ለመተካት 
ያለመ መሆኑን ጠቁመው፤ በኢንዱስትሪ ፓርኩ 
ገብተው በሚሠሩበት ወቅት ኮርፖሬሽኑ እንደእስካሁኑ 
ሁሉ በቀጣይም አስፈላጊውን እገዛ እንደሚያደርግ 
አሳውቀዋል።

በአዳማ ኢንዱስትሪ ፓርክ የተገነቡ የማምረቻ 
ሼዶች በተለያዩ ፋብሪካዎች መያዛቸውን የጠቆሙት 
አቶ ዘመኑ፤ የተለያዩ የሀገር ውስጥና የውጭ ኩባንያዎች 
ተሰማርተው እየሠሩ መሆኑን ገልጸዋል። 

የኢ ዜድ ኤም ትሬድ ኤንድ ኢንቨስትመንት ዋና 
ሥራ አስፈጻሚ እስመላለም ዘውዴ በበኩላቸው፤ 
ፋብሪካው ከቻይናው ሪፎ የፕላስቲክ ቧንቧ አምራችና 
አቅራቢ ኩባንያ ጋር በሽርክና ያቋቋሙት መሆኑንና 

በአዳማ ኢንዱስትሪ ፓርክ የፕላስቲክ ቱቦ ማምረቻ 
ፋብሪካ ሥራ ሊጀምር ነው

14 ነጥብ አምስት ሚሊዮን ዶላር ወጪ እንደተደረገበት 
አመላክተዋል። 

ፋብሪካው በመጪው ቅዳሜ በይፋ ሥራ 
እንደሚጀምር ይጠበቃል ያሉት አቶ እስመላለም፤ 
በሀገሪቷ ያለውን የሕንጻ ፕላስቲክ ቱቦ ግብዓትና የውሃ 
መስመር ቱቦዎችን እጥረት ለመቅረፍ እንደሚረዳ 
አስረድተዋል።

በሦስት ሺህ ካሬ ሜትር ላይ ያረፈው ፋብሪካው 
የተለያዩ የውሀ መስመር ቧንቧና የፍሳሽ ማስወገጃዎች 
እንዲሁም ለተለያዩ ሕንጻዎች ግብዓት የሚሆኑ የፕላስቲክ 
ቱቦዎችን እንደሚያመርት ታውቋል።

ፋብሪካው በአሁኑ ጊዜ የሙከራ ምርት እያመረተ 
ሲሆን ሙሉ በሙሉ ወደ ሥራ ሲገባ ከ600 በላይ ለሆኑ 
ዜጎች የሥራ ዕድል ይፈጥራል ተብሎ ይጠበቃል።   

ዘላለም ግዛው 

አዲስ አበባ:- የሕዝብ ተወካዮች ምክር ቤት ለአርሶ 
አደሩ የገጠር መሬት የይዞታ መብቱ በመሬቱ መጠቀምን፣ 
ለጋራ አራሽ መስጠትን እና ማከራየትን መብቶችን ያካተተ 
‹‹የገጠር መሬት አስተዳደርና አጠቃቀም ረቂቅ አዋጅ›› 
ላይ ተወያይቶ ለዝርዝር ዕይታ ለሚመለከታቸው ቋሚ 
ኮሚቴዎች መርቷል፡፡  

ለምክር ቤቱ በቀረበው ረቂቅ አዋጅ ዙሪያ 
ማብራሪያ የሰጡት የመንግሥት ተጠሪ ሚኒስትር አቶ 
ተስፋዬ በልጅጌ አዋጁ ለአርሶ አደሩ፣ ከፊል አርብቶ 
አደሩና ለአርብቶ አደሩ በመሬቱ ላይ የይዞታ መብት 
የሚሰጥ መሆኑን ተናግረዋል፡፡ የገጠር መሬት የይዞታ 
መብቱ በመሬቱ መጠቀምን፣ ለጋራ አራሽ መስጠትን፣ 
ማከራየትን፣ በዕዳ ማስያዝን፣ የመጠቀም መብቱን በዕዳ 
ዋስትና ማስያዝንና ከባለሀብት ጋር በጋራ ማልማትን 
በመብትነት ማካተቱን ጠቅሰው፤ በገጠር መሬት ይዞታ 
ላይ የተፈራን ንብረት በሽያጭ ማስተላለፍን፣ ይዞታ 
መሬትን በኩታ ገጠም ማረስን እንዲሁም በሌላ የገጠር 
መሬት መለወጥን እንደሚያጠቃልል ገልጸዋል፡፡   

የመንግስት ተጠሪ ሚኒስትር አቶ ተስፋዬ በልጅጌ 
አዋጁ አርሶ አደሩ፣ ከፊል አርብቶ አደሩና አርብቶ 
አደሩ በመሬት ይዞታው ላይ ያለውን የንብረት መብት 
በማጠናከር የተሻሻለ የገጠር መሬት አስተዳደር ሥርዓት 
እንደሚዘረጋ መታመኑን አመልክተዋል፡፡  

የአርሶ አደሩን፣ ከፊል አርብቶ አደርና የአርብቶ 
አደሩን የኑሮ ደረጃ፣ ኢኮኖሚያዊ፣ ፖለቲካዊና ማኅበራዊ 
ዕድገት ጋር ለማራመድ እንደሚያስችልም ተናግረዋል፡፡ 

አዋጁ በመሬት ይዞታቸው ላይም ያለውን የንብረት 
መብት ለማጠናከርና የተሻሻለ የገጠር መሬት አስተዳደርና 
አጠቃቀም ሥርዓትና አካታች ሥርዓት እንደሚዘረጋም 
አቶ ተስፋዬ አመልክተዋል፡፡   

የገጠር መሬት ምዝገባ መረጃን ጥራቱን በጠበቀ መልኩ 
ለማደራጀትና ለተጠቃሚው በአግባቡ ለማሰራጨት 
ምቹ የሕግ ማዕቀፍ በመፍጠር የባለይዞታዎችን የይዞታ 
ዋስትና በማጠናከር በተፈጥሮ ሃብት ጥበቃና አጠቃቀም 
ላይ ጉልህ ለውጥ እንደሚያመጣም በማብራሪያቸው 
አንስተዋል፡፡ 

የሀገሪቱን የሥነ ምሕዳር ቀጠናዎችን ያገናዘበ ዘላቂ 
የገጠር መሬት አጠቃቀም ዕቅድ አውጥቶ በመተግበር 
የተፈጥሮ ሀብቶችን በዘላቂነት በመጠበቅና በማልማት 
ለመጪው ትውልድ ማስተላለፍ በማስፈለጉ አዋጁ 
እንዲወጣ መደረጉንም አቶ ተስፋዬ አመልክተዋል፡፡ 

የምክር ቤት አባላቱ አዋጁ ለአርሶ አደሩ፣ ለከፊል 
አርብቶ አደሩና ለአርብቶ አደሩ እንዲሁም ለምርታማነት 
መሻሻል ፋይዳው ከፍተኛ መሆኑን አንስተዋል፡፡ በኩታ 
ገጠም ማረስን የሚያበረታታ በመሆኑም በፍጥነት 
ታይቶና ተፈትሾ እንዲተገበር አሳስበዋል፡፡ 

የሚመለከተው ቋሚ ኮሚቴ አዋጁን ሲመረምር፤ 
ፍትሐዊ የሃብት አጠቃቀምን የሚያረጋግጥ፣ የግብርናውን 
ክፍለ ኢኮኖሚ የሚያዘምን፣ የግብርናን እና የኢንዱስትሪ 
ትስስርን የሚያረጋግጥ ሊሆን በሚችል መልኩ 
ሊመለከተው እንደሚገባ አሳስበዋል፡፡

አዋጆቹ   የዜግነት መብትን በተሟላ ሁኔታ የሚያስ 
ከብር መሆን አለበት ያሉት አባላቱ፤ ዜጎች ከመኖሪያቸው 
ማንም የሚያፈናቅላቸውና የሚያባርራቸው እንዳይሆን 
በአግባቡ መታየት እንደሚገባውም ነው ያሳሰቡት፡፡ 
የሀገርን ኢኮኖሚ የማኅበራዊ ሁኔታን ከግምት ማስገባት 
አለበትም ብለዋል፡፡ 

አዋጁ ከመውጣቱ አስቀድሞ የአርብቶና አርሶ 
አደሩን በስፋት ማሳተፍ እንዳለበትም አመልክተዋል፡፡ 
የመሬት ሀብት በአግባቡ ጥቅም ላይ እንዲውል የመሬት 
ምደባ በማድረግ ለታለመለት ዓላማ የሚውልበት ሁኔታን 
በአዋጁ እንዲካተትም ጠይቀዋል፡፡ 

በሕገ መንግሥቱ መሬት የሕዝብና የመንግሥት 
ነው መሸጥም መለወጥም የለበትም ተብሎ ተደንግጎ 
ሳለ በአዋጁ በዋስትና ማስያዝ እንደሚቻል የተካተተው 
ድንጋጌ ከሕገ መንግሥቱ ጋር እንዳይቃረን ባግባቡ 
መታየት እንዳለበትም አመልክተዋል፡፡    

የሕዝብ ተወካዮች ምክር ቤት በተጨማሪም የግል 
ዳታ ጥበቃ እንዲሁም ልዩ ኢኮኖሚ ዞን ረቂቅ አዋጆች 
ላይ ተወያይቶ ለዝርዝር ዕይታ ለሚመለከታቸው ቋሚ 
ኮሚቴዎች መርቷል፡፡ 

መዓዛ ማሞ

አዲስ አበባ፡ ዓለም አቀፍ የሜትር ታክሲ 
አገልግሎት ሰጪ ወደ ኢትዮጵያ መምጣቱ የቴክኖሎጂ 
ሽግግር ለማድረግ እንደሚያግዝ የኢኖቬሽንና 
ቴክኖሎጂ ሚኒስቴር ገለጸ።

ያንጎ ሜትር ታክሲ ትናንት በይፋ አገልግሎት 
መስጠት መጀመሩን አስታውቋል።

በይፋዊ ማስጀመሪያ ፕሮግራሙ ላይ የተገኙት 
የኢኖቬሽንና ቴክኖሎጂ ሚኒስትር ዴኤታ ዶክተር 
ይሽሩም ዓለማየሁ እንዳሉት፤ የሜትር ታክሲ 
ቴክኖሎጂ አገልግሎት አሰጣጥን የሚያቀል እና 
በማንኛውም ቦታ ሆኖ ለመጠቀም እድል የሚሰጥ 
ነው። ያንጎ ዓለም አቀፍ የሜትር ታክሲ አገልግሎት 
ሰጪ እንደመሆኑ የቴክኖሎጂ ሽግግር ለማድረግ በር 
ከፋች ነው።

በቴክኖሎጂ እንደ ሀገር አሁን ያለው አገልግሎት 
በቂ እንዳልሆነ አመልክተው፤ ሌሎች ቴክኖሎጂን 
ተጠቅመው የትራንስፖርት አገልግሎት የሚሰጡ 
ኩባንያዎች መጨመር እንዳለባቸው ተናግረዋል። 
ሌሎች ዓለም አቀፍ ኩባንያዎችም እንዲመጡ 
መበረታታት አለባቸው ብለዋል።

የያንጎ ኢትዮጵያ ካንትሪ ዳይሬክተር ዶክተር 
ይቅናህዓለም አበበ በበኩላቸው ያንጎ በ20 ሀገራት 
አገልግሎት በመስጠት ከፍተኛ ልምድ እንዳለው 
ተናግረው፤ ይህንን ልምድ በመጠቀም በኢትዮጵያ 
የተሻለ አገልግሎት ለመስጠት መዘጋጀቱን ተናግ 
ረዋል።

ያንጎ የአሽከርካሪዎችን ገቢ የማሳደግና ለተጠቃ 
ሚዎች ተመጣጣኝ ዋጋ ያለው አገልግሎት የመስጠት 
ዓላማ እንዳለው ተናግረዋል።

ያንጎ ከአራት ሳምንት በፊት ሥራ መጀመሩን 
የተናገሩት ዶክተር ይቅናህዓለም አበበ፤ በእነዚህ 
አራት ሳምንታት ውስጥ ከተጠበቀው በላይ ሾፌሮችና 
ተጠቃሚዎች መመዝገባቸውን አመልክተዋል።

የያንጎ ሜትር ታክሲ መነሻ ዋጋ 72 ብር መሆኑን 
የተናገሩት ዶክተር ይቅናህዓለም አበበ፤  ተጠቃሚው 
አጭር ኪሎ ሜትር  በመጓዝ ከ170 ብር በታች ቢከፍል 
አሽከርካሪው እንዳይጎዳ በማሰብ ለአሽከርካሪው 
ዝቅተኛ ተመጣጣኝ መተማመኛ  ድርጅቱ ይሰጣል 
ብለዋል።  በዚህም አሽከርካሪው በአንድ ጉዞ ዝቅተኛው 
170 ብር እንዲያገኝ በማድረግ ልዩነቱን ድርጅቱ 
እንደሚሸፍን ተናግረዋል።

ለአሽከርካሪዎች የተለያዩ ተጨማሪ ጉርሻዎች 
እንዳሉትም አክለው ገልጸዋል።

የሜትር ታክሲ ሾፌሮች እስከአሁን ባለው አሠራር 
መንገዶችን በግል ዕውቀታቸው እንደሚመርጡ 
አስታውሰው፤ ያንጎ ይህንን የልምድ አሠራርን 
በማስቀረት የካርታ መተግበሪያ እንዲጠቀሙ 
እንደሚያደርግም አብራርተዋል።

የካርታ መተግበሪያው አጭሩን የመንገድ አማራጭ 
የሚያሳውቅ በመሆኑ ጊዜን እንደሚቆጥብ ገልጸው፤ 

የትራፊክ መጨናነቅ ሲኖር መተግበሪያው ቀድሞ 
ጥቆማ የሚሰጥ በመሆኑ አማራጭ መንገዶችን 
በማመላከት ለአሽከርካሪዎች ምቹ ሁኔታ ይፈጥራል 
ብለዋል።

በሌሎች ሀገራት ያንጎ ተጨማሪ አገልግሎቶች 
እንደሚሰጥ ጠቁመው፤ ኢትዮጵያ ውስጥ በሂደት 
አገልግሎቶቹ እንደሚጀምሩና ወደ ተለያዩ የሀገሪቷ 
ከተሞችም አገልግሎቱ በቀጣይነት እንደሚያስፋፋ 
ተናግረዋል።

አሽከርካሪዎች ያላቸውን የማሽከርከር 
አቅም ለማሳደግም ያንጎ የተለያዩ ሥልጠናዎችን 
እንደሚሰጥም ተጠቁሟል።

ሾፌር ጂ2ጂ አይቲ ሶሉሽን ከተባለ ኢትዮጵያ 
ውስጥ በሜትር ታክሲ አገልግሎት ላይ ልምድ ካለው 
ኩባንያ ጋር በትብብር አብሮ እንደሚሠራ ጠቁመው፤ 
የያንጎ ዓለም አቀፍ ልምድ ተጨምሮበት ትልቅ ሥራ 
እንደሚሠራ ጠቁመዋል።

ዓለም አቀፍ የሜትር ታክሲ ኢትዮጵያ መምጣቱ የቴክኖሎጂ 
ሽግግር ለማድረግ ያግዛል

  በ14 ነጥብ 5 ሚሊዮን ዶላር የተገነባው ፋብሪካ ሥራ ሊጀምር ነው

•	 ያንጎ	ሜትር	ታክሲ	በይፋ	አገልግሎት	መስጠት	ጀምሯል

በመሬት ጉዳይ ላይ 
አርሶ አደሩን ተጠቃሚ 

የሚያደርግ ረቂቅ አዋጅ 
ለቋሚ ኮሚቴዎች ተመራ

ዜና

ከ1ኛ ገጽ የዞረ

ከ1ኛ ገጽ የዞረ

የገቢዎች ሚኒስቴር በተለያዩ ቅርንጫፍ ጽሕፈት ቤቶች 
በቀጥታ ታክስ፣ ቀጥታ ባልሆኑ ታክሶችና በታክስ አስተዳደር 
ለ90 ሰዓት ያሠለጠናቸውን አራት ሺህ 079 ግብር ከፋዮችን 
ትናንትና አስመርቋል፡፡

በምረቃ መርሐ ግብሩ የተገኙት ወይዘሮ ዓይናለም 
ንጉሤ እንደገለጹት፤ ግብር በአማራጭነት የምንጠቀመው 
አሠራር ሳይሆን የሀገራችን ሕልውና መሠረት መሆኑን 
በአግባቡ ለዜጎች ማሳወቅ ይገባል። 

በርካታ ሀገራት ለታክስ አከፋፈል ሥርዓት ልዩ ትኩረት 
እንደሚሰጡ የጠቆሙት ሚኒስትሯ፤ ለሀገራችን ተጨማሪ 
ገቢ ለመፍጠር የታክስ አከፋፈል ሥርዓቱ ላይ ይበልጥ 
ካልሠራን የሚፈለገውን ውጤት ማምጣት አንችልም 
ብለዋል። 

ዜጎች የታክስ እውቀት ኖራቸው ለተለያዩ የልማት 
ሥራዎች የሚውለውን ግብር እንዲከፍሉና ስለታክስ 
አውንታዊ ምልከታ እንዲኖራቸው በትኩረት እየተሠራ 
እንደሚገኝ ሚኒስትሯ አመልክተዋል፡፡

ግብር ከፋዩ ማኅበረሰብ መሠረታዊ የታክስ እውቀት 
አግኝቶ ግብሩን በፈቃደኝት የመክፈል ባሕሉን እንዲያዳብር 
የተለያዩ የትምህርት መስጫ ዘዴዎችን በመጠቀም ሥልጠና 
እየተሰጠ እንደሚገኝ ሚኒስትሯ አስረድተዋል፡፡

ግብር ከፋዮች ለታክስና ተያያዥ ጉዳዮች አዎንታዊ 
አመለካከት እንዲኖራቸው ተከታታይ ሥልጠናዎች 
ወሳኝነት አላቸው ያሉት ወይዘሮ ዓይናለም፤ ሥልጠናው 
መሰጠቱ ግብር ከፋዮች ታክስን ለምን ጥቅም እንደሚውል 
አውቀው እንዲከፍሉና ሌሎችንም እንዲያነሳሱ ከፍተኛ 

ሚና ይኖረዋል ብለዋል።
ግብር ከፋዮች ስለ ታክስ ያላቸው ግንዛቤ ባደገ ቁጥር 

ለሕግ ማስከበር ሥራ የሚወጣውን ወጪ እንደሚቀንስም 
ሚኒስትሯ አስረድተዋል። 

ሠልጣኞች በተፈጠረላቸው ግንዛቤ መሠረት ሕግን 
ተከትለው የሚሠሩ ግብር ከፋዮች የመኖራቸውን ያህል፤ 
ከሕግ ውጪ በመሥራት የራሳቸውን ተጠቃሚነት ብቻ 
ለማረጋገጥ ጥረት የሚያደርጉ ግብር ከፋዮች በመኖራቸው 
ችግሩን በጋራ መታገል እንደሚያስፈልግ ጥሪ አቀርበዋል።

ተመራቂ ግብር ከፋዮች ለሁሉም የማኅበረሰብ ክፍሎች 
ስለታክስ ምንነትና ክፍያ ዕውቀት በማካፈል የተሻለች ሀገር 
ለመገንባት የሚደረገውን ጥረት ይበልጥ ሊያግዙ እንደሚገባ 
መልዕክት አስተላልፈዋል።

በሚኒስቴሩ የታክስ ሥርዓት ዘርፍ ሚኒስትር ዴኤታ 
አቶ ተስፋዬ ቱሉ በበኩላቸው፤ ሚኒስቴሩ የሕግ ተገዢነትን 
ለማስፈን በርካታ የግንዛቤ ማስጨበጫና የቁጥጥር 
ሥራዎችን እያከናወነ መሆኑን ጠቁመዋል፡፡

ሥልጠናው የታክስ ተገዥነት ላይ ዜጎች ያላቸውን 
ግንዛቤ በማሳደግ እንደሀገር የሚገኘውን ገቢ ለማሳደግ 
እንደሚረዳ አቶ ተስፋዬ አስረድተዋል።

በሥልጠናው ተሳታፊ ከነበሩ መካከል ሁለት ሺ 954 
ተመራቂዎች ከአዲስ አበባ ቅርንጫፍ ጽሕፈት ቤቶች 
የተወጣጡ ሲሆን፤ አንድ ሺ 125ቱ ደግሞ  ከአዲስ አበባ 
ውጪ በሚገኙ የሚኒስቴሩ ቅርንጫፍ ጽሕፈት ቤቶች የተገኙ 
ግብር ከፋዮች መሆናቸውን አመልክተዋል። በሥልጠናው 
ከፍተኛ ውጤት ላስመዘገቡ ሽልማት ተበርክቷል። 

ንቅናቄ ውስጥ ጉልህ ሚና አለው።ማዕከሉ 
በሀገራቸው እንዲሆን የሚፈልጉ በርካታ ሀገራት ነበሩ፤ 
በተሠራው ጠንካራ የዲፕሎማሲ ሥራ በአዲስ አበባ 
ሆኗል ነው ያሉት።

ኢትዮጵያ የሰው ልጀ ዘር መገኛ፣ የዓለም 
የሥልጣኔ ማዕከል፣ በቅኝ አገዛዝ ያልወደቁ ሕዝብ 
ያላት፣ ሌሎች የጥቁር ሕዝቦችም ነፃ እንዲሆኑ ፋና ወጊ 
ሥራ በመሥራቷና፣ የተለያዩ የዓለም አቀፍ ድርጅቶች 
መሥራች መሆኗና በርካታ በዩኔስኮ የተመዘገቡ ቅርሶች 
ያሉባት ሀገር በመሆኗ የማዕከሉ መቀመጫ ሆና 

ለመመረጧ ምክንያቶች መሆናቸውን ጠቅሰዋል።
በሳምንቱ ሰፊ የዲፕሎማሲ ሥራ ተሠርቷል 

ያሉት አምባሳደሩ፤ ጠቅላይ ሚኒስትር ዐቢይ አሕመድ 
(ዶ/ር)የሳዑዲ አፍሪካ ጉባኤ ላይ ተሳትፈዋል።  ይህም 
ኢትዮጵያ በዓለም መድረኮች ላይ ያላትን ተደማጭነት 
ያሳየችበት እንደነበር አውስተዋል።

ከስብሰባው ጎን ለጎን ከሳዑዲ ጋር በትብብር 
መስኮች ለመሥራት ሰፊ ውይይት ተደርጓል። እንዲሁም 
መድረኩን በመጠቀም ከተለያዩ መሪዎች ጋር ውይይት 
የተደረገበት ሳምንት መሆኑን ገልጸዋል፡፡

ጠቅላይ ሚኒስትር ዐቢይ አሕመድ (ዶ/ር) እና 
የሱዳን ሪፐብሊክ ሉዓላዊ ምክር ቤት ፕሬዚዳንት 
አብዱልፈታህ አልቡርሃን ጋር ፍሬያማና ጠቃሚ 
ውይይት አካሂደዋል። ሱዳናውያን አሁን ካሉበት 
ግጭት እንዲወጡ ኢትዮጵያ ሁሉን አቀፍ ድጋፍ 
ታደርጋለች። እንዲሁም በኢጋድና በአፍሪካ ኅብረት 
ድጋፍ የሚመጣ መፍትሔ እንዲሆን ትፈልጋለች 
ብለዋል።

የሁለቱ መሪዎች ውይይት የሱዳን መሪ በኢትዮጵያ 
ላይ ያላቸውን እምነት ያሳዩበት መሆኑን ገልጸዋል።

እንደ አምባሳደር መለስ ገለጻ፤ የአሜሪካ የረድኤት 
ድርጅት ዩኤስኤድ፣ ሌሎች የእርዳታ ሰጭ ድርጅቶችና 
የኢትዮጵያ መንግስት ሥርዓት ያለው የርዳታ ስርጭት 
እንዲኖር ይሠራሉ። ተቋርጦ የነበረው የዕርዳታ 
መስጠት ይቀጥላል።

መቋረጥ ያልነበረበት ቢሆንም ሥራውን ለመጀመር 
ስምምነት ተደርሷል። በኢትዮጵያ መንግሥት በኩል 
ተጠያቂነት ያለበት ሥርዓት እንዲኖር የሚሠራ 
ይሆናል። እርዳታ ለተረጂዎች በተገቢው መንገድ 
እንዲደርስ ለማድረግ እንደሚሠራ ገልጸዋል፡፡

“ግብር አማራጭ ሳይሆን...

ማዕከሉ ኢትዮጵያ...

ኢዩኤል ክፍሉ

አዲስ አበባ፡- የባሕር በር የውጭ ኢንቨስትመንትን 
የመሳብ አቅምን በማሳደግ ኢኮኖሚያዊ ተጠቃሚነትን 
ያረጋግጣል ሲሉ የፖለቲካል ሳይንስና ዓለም አቀፍ 
ግንኙነት መምህር ሙሉዓለም ኃይለማርያም ገለጹ።

በዋቸሞ ዩኒቨርሲቲ የፖለቲካል ሳይንስና ዓለም 
አቀፍ ግንኙነት መምህር ሙሉዓለም ኃይለማርያም 
ለኢፕድ እንደገለጹት፤ የባሕር በር ለኢትዮጵያ 
የውጭ ኢንቨስትመንትን የመሳብ አቅምን በማሳደግ 
ኢኮኖሚያዊ፣ ፖለቲካዊ እና አካባቢያዊ ተጠቃሚነትን 
ያረጋግጣል።

በኢኮኖሚው ዘርፍ የባሕር በር ማግኘት አሁን 
ላይ ሀገሪቷ ለወደብ አገልግሎት ክፍያ የምታወጣውን 
በቢሊዮን ዶላሮች የሚቆጠር ገንዘብ ከማዳኑም 
ባሻገር ቀጥተኛ የውጭ ኢንቨስትመንትን የመሳብ 
አቅሙ ከፍተኛ ነው ያሉት መምህር ሙሉዓለም፤ 
የባሕር በር ያላቸው ሀገራት ከሌላቸው ይልቅ በውጭ 
በኢንቨስተሮች ተመራጭ መሆናቸውን ተናግረዋል። 
ሌላው የባሕር በር ባለቤት መሆን በአካባቢው ያለን 
ፖለቲካዊ ተፅዕኖ ያሳድጋል ብለዋል።

እንደ መምህር ሙሉዓለም ገለጻ፤ የኢትዮጵያ 
የባሕር በር የማግኘት ፍላጎት አሁን የመጣ ሳይሆን 
ወደኋላ ተመልሰን ብናይ ታሪካዊ ዳራ ያለው ነው። 
ከቀድሞ የኢትዮጵያ መሪዎች ጀምሮ እስካሁኑ 
ጠቅላይ ሚኒስትር ዐቢይ አሕመድ (ዶ/ር) የሚመራው 

አስተዳደር የቀይ ባሕርን ጉዳይ የኢትዮጵያ የውጭ 
ፖሊሲ አጀንዳ ሆኖ እንዲቆይ አድርገዋል።

ጉዳዩ አሁን ላይ መነሳቱ ሀገሪቱ ካለችበት 
የሰላም ሁኔታ አንፃር ተገቢ አይደለም የሚሉ 
አካላትን ያጣጣሉት መምህር ሙሉዓለም፤ ሰላምን 
ከማስከበር ጎን ለጎን የሀገሪቱን የኢኮኖሚ ተጠቃሚነት 
የሚያረጋግጡ ጉዳዮች መዘንጋት የለባቸውም ነው 
ያሉት።

 በሰጥቶ መቀበል መርሕ በመጠቀም ኢትዮጵያ 
ያሏትን ስመ ጥር ተቋማት ለጎረቤት ሀገራት እንደ 
መደራደሪያ በማቅረብ በፈቃደኝነት ላይ የተመሠረተ 
ወደብ የማልማት ሂደት መፍጠር እንደሚቻል 
ጠቁመው፤ ሌላኛው አማራጭ ከመጀመሪያው 
አማራጭ ጋር የተያያዘና የተለያዩ ዲፕሎማሲያዊ 
ድርድርን በመከተል የሚሠራ ነው ብለዋል።

በተጨማሪም አንዳንድ የተሳሳቱ አመለካከቶችን 
በማንሳት ኢትዮጵያ የባሕር በር ለማግኘት በጎረቤት 
ሀገራት ላይ የኃይል አማራጭን ልትከተል ትችላለች 
የሚሉ አስተያየቶች ጊዜውን የዋጁ ባለመሆናቸው 
ተገቢነት የላቸውም ሲሉ ተችተዋል።

አያይዘውም ከአጎራባች ሀገሮችና የባሕር ጉዳይ 
ከሚመለከታቸው ባለድርሻ አካላት ጋር ዲፕሎማሲያዊ 
ድርድር እንደሚያስፈልግ ጠቁመው፤ ይህ ጉዳይ 
የፓርቲ ወይም የተወሰኑ አካላት ጉዳይ ብቻ ሳይሆን 
የሁሉም ኢትዮጵያውያን አንድነት የሚሻ ሀገራዊ ፋይዳ 
ያለው መሆኑን  ተናግረዋል።

 የባሕር በር የውጭ ኢንቨስትመንትን በማሳደግ 
ኢኮኖሚያዊ ተጠቃሚነትን ያረጋግጣል  

አመለወርቅ ከበደ

አዲስ አበባ፡- በሕገወጥ የማዕድን ዝውውር 
የተሳተፉ ከ100 በላይ የውጭ ሀገር ዜጎች ላይ የተለያየ 
ርምጃ መወሰዱን የማዕድን ሚኒስትር ዴኤታ አቶ 
ሚሊዮን ማቴዎስ አስታወቁ። 

ሚኒስትር ዴኤታው አቶ ሚሊዮን ማቴዎስ በተለይ 
ለኢትዮጵያ ፕሬስ ድርጀት እንደገለጹት፤  ሕገወጥ 
የማዕድን ዝውውርን ለመቆጣጠር የተቋቋመው ግብረ 
ኃይል በሕገወጥ የማዕድን ዝውውር የተሳተፉ ከ100 
በላይ የውጭ ሀገር ዜጎች በሕግ እንዲጠየቁና በአስገዳጅ 
ሁኔታ ከሀገር እንዲወጡ አድርጓል።

በተለያዩ የሀገሪቱ አካባቢዎች በሕገወጥ የማዕድን 
ማውጣትና ንግድ ተሠማርተው የነበሩ ከ100 በላይ 
የቻይና፣ የአፍሪካ ሀገራትና ከተለያዩ አህጉራት የመጡ 
ዜጎች ላይ ምርመራ በማድረግ ችግሩን ለመቀነስ ጥረት 
መደረጉን አመልክተዋል፡፡

ግብረ ኃይሉ ከተቋቋመበት 2015 ዓ.ም ጊዜ አንስቶ 
ሕገወጥ የማዕድን ዝውውርን ለመግታት የተለያዩ 
ሥራዎችን ሲሠራ ቆይቷል ያሉት ሚኒስትር ዴኤታው፤ 
በተለይም ከቻይና ሀገር የመጡ ሕገወጥ ግለሰቦች 
በቤንሻጉል ጉሙዝ፤ በደቡብ ምዕራብ ኢትዮጵያ ክልል 
እና በኦሮሚያ ክልል ጉጂ አካባቢ ሲንቀሳቀሱ እንደነበር 
አስረድተዋል። 

ሕገወጥ የማዕድን ዝውውርን ለመከላከል 
የተቋቋመው ግብረ ኃይል ወደ ክልሎች በማቅናት 
የዘርፉን እንቅስቃሴ እንዲደግፍ ጥረት ተደርጓል ሲሉ 
አስረድተዋል፡፡

ለውጭ ምንዛሪ ዕድገት ትልቅ አቅም የሆነውን 
የወርቅ ማዕድን በቤንሻንጉል፣ በኦሮሚያ፣ በደቡብ 
ምዕራብ ኢትዮጵያና በጋምቤላ ክልሎች በስፋት የሚገኝ 
እንደመሆኑ ግብረኃይሉ በወርቅ ማዕድን ስፍራዎች ላይ 
ትኩረት ሰጥቶ እየሠራ እንደሆነ ገልጸዋል፡፡

ከውጤት አንጻርም ከቤንሻንጉል ጉሙዝ፣ ደቡብ 
ምዕራብ ኢትዮጵያና ጋምቤላ ክልል ወደ ብሔራዊ ባንክ 
የሚገባው የወርቅ መጠን ዕድገት ያሳየ ሲሆን፤ በኦሮሚያ 
ክልል ጉጂ አካባቢ ተጨማሪ ሥራ ይጠበቃል ብለዋል፡፡

በትግራይ ክልልም ሰፊ የወርቅና የሌሎች ማዕድናት 
ክምችት መኖሩን ተከትሎ የማልማት ሥራ የሚሠራ 

በሕገወጥ የማዕድን ዝውውር የተሳተፉ 
ከ100 በላይ የውጭ ሀገር ዜጎች ርምጃ 

ተወሰደባቸው

ሲሆን፤ ግብረ ኃይሉ በትግራይ ክልል እንዲሠማራ 
ከክልሉ ጊዜያዊ አስተዳደር ጋር ውይይት እየተደረገ 
እንደሚገኝ አመልክተዋል። 

አቶ ሚሊዮን እንደተናገሩት፤ ሕገወጥ የማዕድን 
ዝውውርን ለመከላከል ከብሔራዊ ባንክ ጋር 
ተከታታይ ውይይቶችን በማድረግ በቅንጅት እየተሠራ 
ይገኛል፡፡

የማዕድን ዘርፍ ለቀጣይ 10 ዓመታት ትኩረት 
ከተሰጣቸው ዘርፎች አንዱ እንደመሆኑ የተለያዩ 
የፖሊሲ ማሻሻያዎችና ዘርፉን የሚያሳድጉ ተግባራት 
እየተከናወኑ መሆኑን አስረድተዋል።   

በዓለም አቀፍ ደረጃ ያለውን የማዕድን 
ዘርፍ አሠራር በማጥናት ያደጉ ሀገራትን ተሞክሮ 
በመመልከት የፌደራል እና የክልል የፀጥታ መዋቅር 
በጋራ ተቀናጅተው እንዲሠሩ ተደርጓል ሲሉ ገልጸዋል።

የማዕድን ምርት ከሚገኝበት ስፍራ ወደ ባንክ 
ለመውሰድ ያለውን ርቀት ለመቀነስ ብሔራዊ ባንክ 
በቅርበት አገልግሎት መስጠት የሚያስችለውን አቅም 
እንዲያጠናክር በትብብር እየተሠራ ይገኛል ብለዋል።

ሚኒስትር ዴኤታው እንዳስታወቁት፤ በማዕድን 
ዘርፉ ያለውን ሕገወጥነት ለመቀነስ በርካታ ሥራዎች 
ቢከናወኑም አሁንም የቁጥጥር ሥራዎችን አጠናክሮ 
መቀጠል ይገባል።

አቶ ሚሊዮን ማቴዎስ

ሀገርኛ
ማህበራዊ

አንተነህ ቸሬ

 ‹‹የትውልድ ክፍተት እየተፈጠረ ነው›› የሚባለው 
ሃሳብ ተደጋግሞና ጎልቶ መነገርና መሰማት ከጀመረ 
ቆይቷል። ስለቀደመው ጊዜ ግንዛቤ ያለውና ቴክኖሎጂው፣ 
የሕይወት ሩጫው፣ የእርስ በእርስ ፉክክሩ… የበዛበትን 
ዘመናዊውን ዓለም ልብ ብሎ ያስተዋለ፣ ‹‹ክፍተቱ››ን 
መረዳቱ አይቀርም። 

በእርግጥ የትውልድ ክፍተትን በአሉታዊ ብቻ ሳይሆን 
በአወንታዊ ጎኑ መታየት እንዳለበት የሚሞግቱ ወገኖችም 
አሉ። እነዚህ ወገኖች ከማንነት መራቅን፣ ትናንትን 
መርሳትን እና በ ‹‹ኋላቀርነት›› ስም ጠቃሚ ነገሮችን 
ጭምር መጥላት በአሉታዊ የትውልድ ክፍተት ጠቋሚነት 
ሲፈርጇቸው፤ በራስ መተማመንን፣ ከጥገኝነት መራቅን፣ 
አዲስ ነገር ለመቀበል መዘጋጀትን፣ ትኩስ ሃሳብና አዲስ 
ነገር መፍጠርን ደግሞ የአወንታዊ የትውልድ ክፍተት 
መገለጫዎች አድርገው ይቆጥሯቸዋል።  

ኢትዮጵያን የሚያጠቃልለውና ቴክኖሎጂ ተቀባይና 
ኮራጅ እንጂ ፈጣሪ ያልሆነው የሶስተኛው ዓለም 
ኅብረተሰብ የትውልድ ክፍተት በአብዛኛው የአሉታዊ 
የትውልድ ክፍተት ተጠቂ ነው። ኢትዮጵያ በአሁኑ ወቅት 
ያጋጠሟት ዘርፈ ብዙ ችግሮች መሠረታዊ ምክንያቱ 
የትውልድ ክፍተት መፈጠሩ እንደሆነ አበክረው 
የሚሞግቱ ብዙዎች ናቸው። በተለይም የኢትዮጵያውያን 
መገለጫ እንደሆኑ ተደርገው የሚቆጠሩና በበጎነት 
የሚታዩ ብዙ ባህርያት ከጊዜ ወደ ጊዜ እየተሸረሸሩና 
እየደከሙ መሄዳቸው ያሳሰባቸው ኢትዮጵያውያን፣ ችግሩ 
ከዚህ የባሰ ጉዳት እንዳስያከትል የበኩላቸውን አስተዋፅዖ 
ለማበርከት ሲጥሩ ይስተዋላል። ‹‹የትውልድ ክፍተትን 
የመሙላት›› ዓላማ ያለው የ ‹‹ሴጅ ኢትዮጵያ›› ምግባረ 
ሰናይ ተቋም ተግባራትም የዚህ ጥረት አካል ናቸው።      

‹‹ሴጅ ኢትዮጵያ›› የተመሠረተው በ2012 ዓ.ም ነው። 
ከዚያ ቀደም በተለያዩ መንገዶች ሲንቀሳቀስም ቆይቷል። 
ከ2012 ዓ.ም ወዲህ ደግሞ መደበኛ ተቋም ሆኖ የትውልድ 
ክፍተት የመሙላት ጥረቱን፣ በየቀኑ፣ ቀጥሎበታል። 
የድርጅቱ መሥራችና ኤግዘኪዩቲቭ ዳይሬክተር አቶ 
ዘሪሁን ላቀው ሥራውን ለመጀመር መነሻ የሆኗቸው 
ሁለት ምክንያቶች እንደነበሩ ያስታውሳሉ። 

‹‹የመጀመሪያው ምክንያት የትወልድ ክፍተት መኖሩ 
ነው። ኢትዮጵያ ውስጥ ትልቅና አደገኛ የትውልድ ክፍተት 
አለ፤ የቀደሙት ኢትዮጵያውያን ለወጣቱ እውቀት 
የሚያሻግሩበት መንገድ አልተለመደም። በቀደሙትና 
በአሁኑ ትውልዶች መካከል የተሞክሮና የዕውቀት 
ክፍተት  አለ። አባቶች በሕይወት ዘመናቸው የቀሰሙትን 
ሀገር በቀል ዕውቀትና በሥራ ያዳበሩትን ተሞክሮ ለአዲስ 
ትውልድ የሚያስተላልፉበት፣ አዲሱም ትውልድ 
የአባቶችን ዕውቀትና ተሞክሮ የሚቀስምበት ምቹ መድረክ 
አልተፈጠረም። ሰው መኪና፣ ደም፣ ገንዘብ… እውቀትም 
መለገስ አለበት። ምክንያቱም ሀገር እንደዱላ ቅብብሎሽ 
ነው፤ እኛ መሐል ላይ ገብተን ለትወልዱ የሚታይ ነገር 
እንኳ ባንሰጥ ዘመኑን በሚመጥን መንገድ እውቀትን 
ማሻገር አለብን። ‹እውቀት መለገስና መተላለፍ አለበት› 
የሚል ጽኑ እምነት አለን ሲሉ ያብራራሉ። 

‹‹ሁለተኛው ምክንያት ደግሞ አሁን የሚስተዋለው 
ትምህርት ጠልነት ነው። የትምህርት ጠልነት ችግር 
ስር እየሰደደ ነው። ብዙ ሰው ብዙ ጊዜውን ቀልድና 
ፌዝ ላይ ነው የሚያውለው። እነዚህ ነገሮች በጣም 
አደገኛና ትውልዱን ከንባብ ባህል የሚያሸሹ ስለሆኑ 
ከፊት የቀደሙና ያነበቡ ሰዎች እውቀት እንዲለግሱና 
እንዲያስተምሩ እድል ብናመቻች በሌሎች ሰዎች ልብ 
ውስጥ እውቀት ማስቀመጥ እንችላለን ብለን እናምናለን›› 
ይላሉ። 

አቶ ዘሪሁን እንደሚገልፁት፣ ሴጅ ኢትዮጵያ በሰባት 
ዋና ዋና ዘርፎች ላይ አትኩሮ ይሠራል። የመጀመሪያው 
የቤተሰብ ጉዳይ ነው። የትዳር አመራርና የልጆች 
አስተዳደግ በዚህ ዘርፍ የሚጠቃለሉ ጉዳዮች ናቸው። 
የቢዝነስና ኢኮኖሚ ዘርፍ ደግሞ ወጣት ሥራ ፈጣሪዎች 
እድል እንዲያገኙ መድረክ የሚዘጋጅበት፣ ወጣቶች 
ሥራዎቻቸውንና ሃሳቦቻቸውን ለገበያ እንዲያቀርቡ 
የገንዘብ እና የግንኙነትና ተግባቦት (Network) እድሎች 
የሚፈጠሩበት እንዲሁም የግንኙነት አድማሳቸው ሰፍቶ 
የራሳቸውን ሥራ እንዲሰሩ መንገድ የሚያዩበት የትኩረት 
መስክ ነው። 

ሦስተኛው የትኩረት መስክ ትምህርት ነው። 
እውቀትን መለገስ ማዕከላዊ ነጥቡ ያደረገው የትምህርት 

መስክ ደግሞ፣ በተለያየ ቦታና ሁኔታ ውስጥ ያሉ ሰዎች ቦታ 
ሳይገድባቸው እውቀታቸውን ለሀገራቸውና ለወገናቸው 
የሚለግሱበትን ሥርዓት ያካትታል። ይህ የትኩረት መስክ 
ሰዎች የቦታ ርቀት ሳይገድባቸው ስለአመራር፣ ፋይናንስ፣ 
ቴክኖሎጂ … ትምህርት የሚያገኙበትና እውቀት 
የሚይዙበት ነው። 

በወቅታዊ ሀገራዊ ጉዳዮች ላይ ውይይቶችን 
ማድረግም የድርጅቱ ሌላው ተግባር ነው። አቶ ዘሪሁን፣ 
‹‹አሁን ያሉትን ችግሮች እያየን እጃችንን አጣጥፈን 
ከምንቀመጥ፣ ምን ዓይነት አወንታዊ አስተዋፅዖዎችን 
ማበርከት እንደምንችል ሰዎችን አሰባስበን የተለያዩ 
ምክክሮችን እናደርጋለን። ለሀገራዊ ችግሮች ምን ዓይነት 
መፍትሄዎችን መፈለግ እና በተባበረ ክንድ እንዴት 
መሥራት እንደሚቻል እንነጋገራለን›› ሲሉ ይገልጻሉ።  

ድርጅቱ በቴክኖሎጂ ዘርፍ በሚያከናውናቸው 
ተግባራት ወጣቶች ቴክኖሎጂን በመጠቀም አወንታዊ 
ተፅዕኖዎችን እንዲፈጥሩና ኅብረተሰባቸውን 
እንዲጠቅሙ እድሎችን ለማመቻቸት ጥረት ያደርጋል። 
‹‹ሴጅ ኢትዮጵያ›› መገናኛ ብዙኃን ትልቅ ተፅዕኖ ያላቸው 
መሣሪያዎች እንደሆኑና ማኅበረሰቡን የሚሳያድግ 
የሚዲያ ዘርፍ መፈጠር እንዳለበት ያምናል። በመሆኑም 
መገናኛ ብዙኃንን በመጠቀም የኅብረተሰቡን ንቃት 
የሚያሳድጉ ዝግጅቶችን የማሰናዳት እቅድ አለው። 
ይህን ለማሳካትም ድርጅቱ የፕሮግራም ሃሳቦችን 
(ፕሮፖዛሎችን) እያዘጋጀና ከሚዲያ ባለሙያዎች ጋር 
ውይይቶችን እያደረገ እንደሚገኝ አቶ ዘሪሁን ይናገራሉ። 
በተጨማሪም ድርጅቱ በመዝናኛ ዘርፍ፣ የተለያዩ የኪነ-
ጥበብ አማራጮችን በመጠቀም ሰዎች የማስተዋልና 
የጥበብ መንገድን እንዲከተሉ ለማድረግ የሚያስችሉ 
ሥራዎችንም ለማከናወን ማቀዱን አስታውቀዋል።   

ድርጅቱ ትኩረት ሰጥቶ በሚሠራባቸው መስኮች 
እስካሁን የተለያዩ ተግባራትን እንዳከናወነና ተግባራቱም 
በጎ ውጤቶችን እንዳስገኙ አቶ ዘሪሁን ያስረዳሉ። 
እርሳቸው እንደሚያብራሩት፣ ሴጅ ኢትዮጵያ 
በትዳራቸው ችግር ያጋጠማቸው ቤተሰቦች ነፃ የባለሙያ 
ምክር እንዲያገኙ አድርጓል። በቤተሰብ አመራር እና 
በሥነ ልቦና ግንባታ ላይ ያተኮሩት የምክር አገልግሎቶች 
ሊፈርሱ የደረሱ ትዳሮችንና ራሳቸውን ሊያጠፉ የነበሩ 
ወጣቶችን መታደግ ችለዋል። በልጆች አስተዳደግ ጉዳይ 
የሚሰጡ ትምህርቶች ወላጆች ልጆቻቸውን በሥነ ምግባር 
የታነፁ እንዲሆኑ አድርገው እንዲያሳድጉ የራሳቸውን በጎ 
አስተዋፅኦዎች አበርክተዋል። 

‹‹ትምህርት የሚሰጠው በየቀኑ ነው። በተለያዩ 
ማኅበራዊ ሚዲያዎች በኩል የቀጥታ ስርጭት 
አማራጮችን በመጠቀም እስካሁን ከ760 በላይ ተጋባዥ 

እንግዶች እውቀታቸውን አካፍለዋል። በተለያዩ የዓለም 
ክፍሎች የሚኖሩ ታላላቅ ኢትዮጵያውያን ምሁራንና 
ታዋቂ ሰዎች በዚህ መርሃ ግብር ተሳፈዋል። የተላለፉት 
ትምህርቶች በሰዎች ዘንድ ምን ያህል ተደራሽ  እንደሆኑ 
የሚገመግም የዳሰሳ ጥናትም ይካሄዳል›› ይላሉ። 

የድርጅቱ የትምህርት መስክ ተግባራት በርካታ 
ሰዎች ቤታቸው ቁጭ ብለው በነጻ ትምህርት እንዲያገኙ 
እድል ፈጥረዋል። ድርጅቱ በሕፃናት ሰብዕና ልማት 
ላይ በሚሠራው ሥራ፣ ከገጣሚ ታገል ሰይፉ ጋር 
በመተባበር የተረት መጻሕፍትን በተለያዩ ቋንቋዎች 
አሳትሞ አሰራጭቷል። ለልጆች አስተዳደግ በጎ አስተዋፅዖ 
ያሏቸውን የተረት መጻሕፍት በተለያዩ ቋንቋዎች አሳትሞ 
በነፃ ማዳረስም ቀላል የማይባል ስኬት ነው። የድርጅቱ 
ሥራዎች የእርስ በእርስ ግንኙነትን፣ አብሮ መሥራትን፣ 
ኅብረትንና ወንድማማችነትን ለማጠንከር ትልቅ እድል 
ፈጥረዋል።   

በግጭቶችና በጦርነት ምክንያት ለተፈናቀሉ ህፃናትና 
ሴቶች ከግማሽ ሚሊዮን ብር በላይ የሚገመት የአልሚ 
ምግብ፣ የአልባሳት፣ የንጽህና መጠበቂያ ቁሳቁሶች ድጋፍ 
አድርጓል። ከልኅቀት ኮሌጅ ጋር በመተባበር ለ192 
ኢትዮጵያውያን ሥልጠና ሰጥቶ አስመርቋል። ሦስት 
ወጣት ሥራ ፈጣሪዎችን ለይቶ የየራሳቸውን ቢሮዎች 
ከፍተው ሥራዎቻቸውን እንዲጀምሩ አድርጓል።  

በተጨማሪም ‹‹በኢትዮጵያ ያለው የሥነ ምግብ 
ሥርዓት ሂደት ሳይንሳዊ መንገድ እንዲከተል በሚል 
መነሻ፣  ለፖሊሲ አውጪዎች ግብዓት የሚሆን የሃሳብ 
ድጋፍ ለማድረግ የሥርዓተ ምግብ ኮንፈረንስ (Nutrition 
Conference) አዘጋጅተናል። በቅርቡ ዲጂታል መጽሔት 
በማዘጋጀት በመላ ኢትዮጵያ ተደራሽ እናደርጋለን። 
ዘመኑን በሚመጥን መንገድ እውቀትን ማሻገር እንዳለብን 
ስለምናምን በመረጃ ቋታችን ላይ ከ32ሺ ሰከንድ በላይ 
የሚሆን የተቀዱ ልዩ ልዩ ትምህርቶች አሉ፤ ወደፊት 
እነዚህን አደራጅተን ለኅብረተሰቡ የመስጠት እቅድ አለን›› 
ይላሉ።   

‹‹ሴጅ ኢትዮጵያ›› ሦስት ሺ የተመዘገቡ ቋሚ አባላት 
እንዳሉት ጠቅሰው፣ ሥራዎቹንም ማኅበረሰብ ተኮር ሆኖ 
እንደሚያከናውን  አቶ ዘሪሁን ተናግረዋል። በአሜሪካ፣ 
በአውሮፓና በመካከለኛው ምስራቅ ያሉ የድርጅቱ 
ቤተሰቦች የመጻሕፍት ክበባትን እንደሚከፍቱ፣ የንባብና 
የእውቀት ልውውጥ መርሃ ግብሮችን እንደሚያካሂዱና 
በተለያዩ ጉዳዮች ላይ እንደሚወያዩም ይገልፃሉ። 

አቶ ዘሪሁን የድርጅቱን እቅድ ሲያስረዱ ‹‹ወደፊት 
‹ሴጅ ኢትዮጵያ ማኅበረሰብ› እንዲፈጠር እንፈልጋለን። 
‹ሴጅ› ማለት ‹ለጥበብ የተገናኙ፣ ማስተዋል የገባቸው፣ 
እውቀትን የፈለጉ፣ በጥበብ የሚኖሩ…› ሰዎች ማለት 
በመሆኑ፣ ይህን ዓይነት ማኅበረሰብ የመፍጠር ርዕይ 
አለን›› ብለዋል። ከጥቂት ዓመታት በኋላ ‹ሴጅ ኢትዮጵያ› 
የተባለ ትልቅ ማዕከል (የእውቀት፣ የቤተሰብ…) እውን 
ማድረግ እንደሚፈልጉም አስታውቀዋል። ‹‹ደስተኛ 
ቤተሰብና የነቃ ማኅበረሰብ እንዲፈጠር በማስቻል ‹ሴጅ 
ኮሚዩኒቲ› ትልቅ የምርምር፣ የእውቀትና የጥበብ ማዕከል 
እንዲሆን እንመኛለን። በሁሉም ዘርፎች ለውጥ ባናመጣ 
እንኳ መንገዱን መጀመር እንዳለብን በፅኑ እናምናለን›› 
በማለት ይገልፃሉ።  

አቶ ዘሪሁን እንዳሉት፤ የድርጅቱ ሥራዎች ማኅበረሰብ 
ተኮር ናቸው። በእርስ በእርስ ግንኙነት አማካኝነት 
እየተሰባሰቡ ነው አስተዋፅኦ የሚያደርጉት። ‹‹እውቀቱን 
በነፃ ማበርከት የሚፈልግ ብዙ ሰው ስላለ፣ ድጋፍ 
የሚያደርግልን አካል ከተገኘ ከዚህ የበለጠ ሥራ መሥራት 
እንችላለን። ድርጅቱ እስካሁን ድረስ ከመንግሥትም 
ሆነ ከግል ተቋማት ድጋፍ አላገኘም። ሥራዎቻችንን 
የምንሠራው በኦንላይን ነው። በአካል ለመስራት የቦታና 
የገንዘብ ውስንነቶች አሉብን። እቅዳችን ብዙ ስለሆነ ደጋፊ 
አካላትን እንፈልጋለን፤ መንግሥት፣ የግል ድርጅቶች፣ 
መንግሥታዊ ያልሆኑ ተቋማት አብረውን እንዲሠሩ 
እናበረታታለን›› በማለት ድርጅቱ እቅዶቹን በማሳካት 
ስኬታማ ይሆን ዘንድ ድጋፍ እንደሚያስፈልገው አቶ 
ዘሪሁን ያስረዳሉ።

በቤተሰብ አመራር እና በሥነ ልቦና ግንባታ ላይ 
ያተኮሩት የምክር አገልግሎቶች፣ ሊፈርሱ የደረሱ 
ተዳሮችንና ራሳቸውን ሊያጠፉ የነበሩ ወጣቶችን መታደግ 
ችለዋል። በልጆች አስተዳደግ ጉዳይ የሚሰጡ ትምህርቶች 
ወላጆች ልጆቻቸውን በሥነ ምግባር የታነፁ እንዲሆኑ 
አድርገው እንዲያሳድጉ የራሳቸውን በጎ አስተዋፅዖዎች 
አበርክተዋል። 

ብቁ ትውልድ፤ጤናማ ቤተሰብ

በቤተሰብ አመራር እና 
በሥነ ልቦና ግንባታ 

ላይ ያተኮሩት የምክር 
አገልግሎቶች፣ ሊፈርሱ 

የደረሱ ትዳሮችንና ራሳቸውን 
ሊያጠፉ የነበሩ ወጣቶችን 
መታደግ ችለዋል። በልጆች 
አስተዳደግ ጉዳይ የሚሰጡ 

ትምህርቶች ወላጆች 
ልጆቻቸውን በሥነ ምግባር 
የታነፁ እንዲሆኑ አድርገው 

እንዲያሳድጉ የራሳቸውን በጎ 
አስተዋፅዖዎች አበርክተዋል

ወጣቶች  
ማህበራዊ 

ክብረአብ በላቸው

የተለያዩ ሀገራት በታሪክ አጋጣሚ የተፈጠሩ 
ሀገራዊ ችግሮችንና መሠረታዊ በሆኑ ጉዳዮች ያጋጠሙ 
አለመግባባቶችን አካታች በሆነ ሀገራዊ ውይይት መፍታት 
ችለዋል። በዚህም ዘላቂ ሰላም በማስፈን የተሳካ ማህበራዊ፣ 
ኢኮኖሚያዊና ፖላቲካዊ ለውጥ አምጥተዋል። ለአብነት 
ያህል ደቡብ አፍሪካን መጥቀስ ይቻላል። ዜጎቿ ሀገሪቱን 
እንደ ሀገር የኅልውና አደጋ ውስጥ ጥሎ የነበረውን ችግር 
ይቅርታ እና እርቅን መሠረት ባደረገ ሀገራዊ ውይይት 
በሀገራቸው ጉዳይ ተገልለው የነበሩ ቡድኖችን ጭምር 
እንዲደመጡ እድል በመስጠት ችግሮቻቸውን ፈትተዋል። 

ይሄ ደግሞ ለኢትዮጵያ እንደ አንድ አብነት ሊወሰድ 
የሚችል ተግባር ነው። ምክንያቱም ሀገራዊ ውይይቶች 
ለዘመናት የነበሩ ቁርሾዎችንና አለመግባባቶችን 
ለመፍታት እንደሚያስችሉ ይታመናል። ሀገራዊ ውይይት 
በሚጠሩበት ጊዜ አላማው ብዙውን ጊዜ ፖለቲካ ተሳትፎን 
ማስፋት እና በሌለ መልኩ ለተገለሉ ቡድኖች ባለቤትነት 
መስጠት ነው፡፡ ይህ የበለጠ አካታች ሂደት እና የተሻለ 
ዘላቂ ውጤት ለማምጣት መንገድ ይከፍታል። 

ዘላቂ ሰላም ለማምጣት የሚደረግ ምክክር ዜጎች 
ከየትኛውም ዓይነት አሉታዊ ፍላጎት በጸዳ መልኩ 
በዕውነት ላይ በተመሠረተ ግንኙነት እና ስሜትን 
ተቆጣጥሮ ቁጭ ብሎ በጥሞና በመነጋገርና በመደማመጥ 
ሃሳብ የሚለዋወጡበት፤ እርስ በእርስ የሚነጋገሩበት፤ 
የሚመካከሩበት እና የጋራ መግባባት ላይ የሚደርሱበት 
ነው። ሀገራዊ ምክክር ደግሞ በዚህ መልኩ ሲከወን 
ከአሸናፊነትና ተሸናፊነት ስሜትና እልህ ነፃ በሆነ መንፈስ 
ሁሉም ሀገርና ሕዝብ አሸናፊ የሚሆኑበት የፖለቲካ ምህዳር 
መፍጠር የሚያስችል ነው። ዘላቂ ሰላምና መግባባትን 
በመፍጠር ዜጎችን ከግጭትና ግጭት ከሚፈጥረው ኪሳራ 
ለመታደግ ያስችላል ተብሎ ይታመናል፡፡ 

ሀገራዊ ምክክር በአንድ ሀገር ውስጥ የሚገኙ የተለያየ 
ቋንቋ፣ ሃይማኖት፣ ባሕል፣ ወግና ልማድ ወዘተ ያላቸው 
የህብረተሰብ ክፍሎችን አካታች በሆነ ሥርዓት ቁጭ 
ብለው ላለመግባባታቸው ምክንያት በሆኑ ጉዳዮቻቸው 
ዙሪያ የሚመካከሩበትና ወደ መግባባት የሚሸጋገሩበት 
ሂደት ነው። ሀገራዊ ምክክር አለመግባባቶች ወደ ግጭት 
ከማምራታቸው በፊት መከላከል የሚያስችል ሲሆን፤ 
በዜጎች መካከል አዲስ ማህበራዊ ውል እስከ መፍጠር 
የሚደርስ ዓላማ ሊኖረው ይችላል። 

በኢትዮጵያ ውስጥ በተለያዩ የሕብረተሰብ ክፍሎች፣ 
የፖለቲካ እና የሃሳብ መሪዎች መካከል እጅግ መሠረታዊ 
በሆኑ ሀገራዊ ጉዳዮች ላይ ሳይቀር የሃሳብ ልዩነት እና 
አለመግባባት እንዳለ ይታመናል። ልዩነቶችን በሰላማዊ 
መንገድ በውይይት ለመፍታት ሀገራዊ የምክክር ኮሚሽን 
በአዋጅ ተቋቁሞ ወደ ሥራ ገብቷል። ተስፋ የተደረገበት 
ሀገራዊ ምክክሩ የተሻለ ሀገራዊ አንድነት ለመገንባት 
በሂደትም የመተማመን እና ተቀራርቦ የመሥራት ባህልን 
ለማጎልበት እንዲሁም የተሸረሸሩ ማህበራዊ ዕሴቶችን 
ለማደስ የሚጠቅም ነው፡፡ 

የቆዩ አለመግባባቶችን ጨምሮ አሁን ላይ የሚስተዋሉ 
ግጭቶችን በሰላማዊ መንገድ በውይይት በመፍታት፣ 
ለዲሞክራሲያዊ ሥርዓት ግንባታ ለሚደረገው ጉዞ 
የውይይት ባህልን ማዳበር እና ወቅታዊ ችግሮችን 
በዘላቂነት ለመፍታት ይረዳል። በዚህ ረገድ የተሳካ 
ብሔራዊ ውይይት ማድረግ ሀገሪቱ ለምታደርገው 
የልማትና የዴሞክራሲ ጉዞ መደላደልን ከመፍጠር በዘለለ 
ጠንካራ ሀገረ መንግሥት ለመገንባት ሚናው የጎላ እንደሆነ 
የሚተመን ነው። ሀገራዊ ውይይቱን ውጤታማ በማድረግ 
ደግሞ የወጣቶች ሚና መተኪያ የሌለው ነው፡፡

ይህንን በተመለከተ አዲስ ዘመን ከአዲስ አበባ ወጣቶች 
ማህበር ዋና ፀሐፊ ወጣት ይሁነኝ መሃመድ ጋር ቆይታ 
አድርጓል፡፡ ወጣት ይሁነኝ መሃመድ እንደሚናገረው፤ 
ሀገራዊ ምክክር እንደ ሀገር ያለንበት ሁኔታ የመጣንበት 
መንገድ ያለፍነው የፖለቲካ፣ የኢኮኖሚ ታሪክና ማህበራዊ 
ጉዳዮቻችን ገፍተው ያመጡት  ጉዳይ እንደሆነ ማሰብ 
ተገቢ ነው ይላል።

በአንድ ሀገር የትኛውም ችግር ቢመጣ ለዛ ሀገር 
መፍትሔ ለመምጣት የጦር መሣሪያ አንግቦ መነሣት 
ፋይዳ አልባ ነው። ኢትዮጵያ ውስጥም ነፍጥ አንግቦ 

ጉዳዮቻችንን በሃይማኖት ያለን መገፋፋት፣ በፖለቲካ፣ 
በማህበራዊ መስተጋብር፣ የውክልና ማጣት፣ የዕውቅና 
ማጣት በታሪክ ሊኖረን የሚገባውን ደረጃ አለማግኘት 
የሕገ መንግሥትና አስተዳደር፣ የክልል አከላለል ጉዳዮችን 
ጨምሮ ሰፋፊ ጉዳዮችን በነፃነት የአሁኑንና የወደፊቱን 
አንስቶ ተወያይቶ ከመግባባት ለመድረስ ትልቅ ዕድል 
በመሆኑ ሁሉም ዜጋ በተለይም ወጣቱ ክፍል ትኩረት 
ሊሰጠው እንደሚገባ ይናገራል፡፡ 

በሀገራዊ ምክክር የጥቂት ኤሊቶች ሃሳብ ብቻ 
አይደለም ለውይይት የሚቀርበው የሚለው ወጣቱ፤ 
ማንኛውም የህብረተሰብ ክፍል ሃሳቡን በተለያየ መንገድ 
መግለጽ የሚችልበት መድረክ ነው። በቤተሰብ፣ በጓደኛ 
መካከል እንዲሁም በማህበራዊ ሚዲያ የምናነሳቸው  
ሃሳቦች ወደ መድረክ የሚመጡበት ነው። ስለዚህ እንደ 
ሀገር በእውነት ከልብ መለወጥ፣ መስተካከል፣ መግባባት 
ይገባል የሚል ሰው እንደ ትልቅ ዕድል ወስዶ ንቁ ተሳታፊ 
ለመሆን መዘጋጀት እንዳለበት ያስረዳል።

በዚህ ሀገራዊ ምክክር በተለይ የወጣቶች ተሳትፎ 
በምን መልኩ መሆን እንዳለበት ወጣት ይሁነኝ 
ሲናገር፤ ወጣቶች የትናንቱን ሀገር ማሻገሪያ ድልድይ 
የዛሬውን ማፅኛ መሠረት፣ የነገው ሀገር ደግሞ ተረካቢ 
እንደመሆናቸው ወጣቶች  በሀገራቸው ጉዳይ በንቃት 
ሊሳተፉ ይገባል፡፡ ወጣቶች የተሳተፉበት፤ መልካም 
አስተዋጽኦ ያኖሩበት ሀገር እንጂ ምንም ዓይነት አስተዋጽኦ 
ያላበረከቱበትን  ሀገር መረከብ የለባቸውም፡፡

ስለዚህ የኢትዮጵያ ወጣት በአጠቃላይ በዚህ 
የሀገራዊ ምክክር መድረኩ ላይ ያያቸውን፣ ያጋጠማቸውን 
በቀጣይ ሊገጥሙ  በቀጣይ ይችላሉ የሚላቸውን ችግሮች 
ብሎም መፍትሔም ይሆናል ያላቸውን ሃሳቦች በማንሳት 
በእያንዳንዱ ጉዳይ ላይ ተሳትፎ ማድረግ ይጠበቅበታል፡፡ 

ወጣቱ የዚህን ሀገራዊ ምክክር የጎላ ጠቀሜታ 
ተገንዝቦ አስፈላጊ የሚላቸው ነጥቦች እንዲመዘገቡና 
ውይይቱ በስኬት እንዲካሄድ ያለው ሚና ከፍተኛ እንደሆነ 
የሚገልጸው ወጣት ይሁነኝ፤ አሁን ባሉ አለመግባባቶች 
ተጎጂ የሆነው ወጣት ማንኛውም ጉዳይ ተነስቶ መነጋገር 
እንዲቻል ይቅርታ፣ ዕርቅ ወርዶ ልዩነት ወደ መሀል 
መጥቶ ሰላም የሰፈነባት ኢትዮጵያን ለማየት ከምኞት 
ባለፈ ተግባራዊ ሥራ ለመሥራት ቆራጥ መሆን እንዳለበት 
ይናገራል።

ይህን የብሔራዊ መግባባት ጉዳይ እንደ ዕድል የመጣ 
አጋጣሚ አድርጌ እወስደዋለሁ የሚለው ወጣት ይሁነኝ፤ 
በአንዳንድ ሀገራት ተሞክሮ ውጤታማ ሆኖ ሀገራቱ 

በኃይል ብቻ ጥያቄዬ ይመለስልኛ የሚል ግምት በስፋት 
የሚስተዋል ቢሆንም  አዋጭ ያልሆነ አካሄድ ነው፡፡ በዚህ 
መልኩ ተጉዘን የደረሰብን ዘርፈ ብዙ ኪሳራም የቅርብ ጊዜ 
ትዝታችን እንደሆነ ይናገራል።

ሀገራዊ ምክክርን ለብዙ ችግሮቻችን መፍትሔ 
ሊሰጥ የሚችልና  እንደ ጥሩ አጋጣሚም የሚታይ ነው  
የሚለው ወጣት ይሁነኝ፤ በተለያየ ምክንያት የተፈጠሩ 
አለመግባባቶች፤ መራራቆችና ችግሮችን እንዴት 
መፍታት ይቻላል የሚለውን  የሚያመለክት በታሪክ 
አጋጣሚ የተፈጠሩ ቁርሾዎችን እንደ ሕዝብ ቁጭ ብሎ 
ተነጋግሮ ለመፍታት የመጣ መልካም አማራጭ አድርጎ 
እንደሚወስድ ይገልጻል።

ወጣት ይሁነኝ እንደሚናገረው፣ ይህ ሀገራዊ ምክክር 

«ሀገራዊ ምክክሩ እንደሀገር የምንተርፍበት እንደ ትውልድ የምናተርፍበት ነው»  

ወደፊት እንዲጓዙ በር የከፈተ አጋጣሚ ሆኖ አልፏል፤ 
ስለዚህ በኢትዮጵያም የሚካሄደው ሀገራዊ ምክክር 
ሰላማዊ፣ ፍትሃዊ እንዲሆን ከሁሉም ወገን የሚነሱ ሃሳቦች 
ተገቢ ቦታ ኖሯቸው ወደፊት የምናደርገው የጋራ ጉዞ 
ውጤታማ እንዲሆን በተለይ ወጣቶች ታሪካዊ ሚናቸውን 
መወጣት እንዳለባቸው ያስረዳል።

እንደ ሀገር በግጭትና ጦርነት ውስጥ ለበርካታ 
ዘመናት ኖረናል፡፡ ሰላም ማጣትና ጦርነት  የቅርብም 
የሩቅ ዘመን የታሪካችን  አካል ነው የሚለው  ወጣት 
ይሁነኝ፤ ሰላምን በዘላቂነት ለማምጣት ሀገራዊ ምክክሩ  
ትልቅ ተስፋ ይዞ መጥቷል። እንደ ሀገር ልዩነት በመፍጠር 
ለግጭት ሲዳርጉን የቆዩ ጉዳዮች ወደ ጠረጴዛ መጥተው 
በሰጥቶ መቀበል መርህ ሁሉንም አሸናፊ በሚያደርግ 
መልኩ ከስምምነት ለመድረስና ችግሮችን ለመፍታት 
ያስችለናል፤ ጠያቂው ህብረተሰብም ደግሞ በረዥምና 
በአጭር ጊዜ የሚመለሱ ጥያቄዎች ሊኖሩ እንደሚችሉ 
በመገንዘብ ለዚህ ዝግጁ መሆን  አለበት ይላል።

ከሁለት ዓመት በፊት በትግራይ ጦርነት አሁን 
ደግሞ በአንዳንድ ክልሎች ውስጥ ባሉ ግጭት በሁለቱም 
ወገን ተሳትፎ እየሞተ፣ እየደማ፣ አካሉን እያጣ ያለው  
ወጣቱ እንደሆነ የሚናገረው ይሁነኝ፤ ይህ ወጣት አሁን 
ወደተዘጋጀው  ምክክር ቢገባ፣ ዕድሉን ቢያገኝ፣ ማዳመጥ 
ቢችል ጥያቄዎቹን ቢያነሳ ለመፍትሔው ደግሞ በጋራ 
ጥረት ቢያደርግ እንደ ሀገር እንተርፋለን እንደ ትውልድ 
ደግሞ እናተርፋለን ይላል።

ኢትዮጵያ ባለት አቀማመጥ፣ ባለት ሀብት፣ ባላት 
የሰው ኃይል ለራሳችን ብቻ ሰይሆን ለምሥራቅ አፍሪካ 
መብቃት የምንችልና በታሪክ ያለን ቦታም ከፍ ያለ 
እንደሆነ የሚገልጸው ወጣት ይሁነኝ፤ ይህንን ከፍ ያለ 
ታሪክ ለማስቀጠል የቀደመው ትውልድ የራሱ ውስንነቶች 
እንዳሉ ሆነው ያወረሰንን በጎ ነገር ይዘን ችግሩን ቀርፈን 
ወደፊት መሻገር የምንችለው ስንወያይ ስንነጋገር ብቻ ነው 
ይላል፡፡ ስለዚህ ይህንን ታሳቢ በማድረግ በየትኛውም 
አቅጣጫ ሰላም፣ ፍትህና ዕድገት የምንፈልግ ከሆነ ይሄንን 
ደግሞ በሰላማዊ መንገድ ለመምጣት ጥረት ማድረግ 
እንደሚያስፈልግ ይገልጻል።

በዚህ ሂደት ውስጥ የሃይማኖት አባቶች፣ የምሁራን፣ 
የሚዲያው፣ የመንግሥትና የአጠቃላይ ህብረተሰቡ 
ሚና ከፍተኛ በመሆኑ ሁሉም የሚጠበቅበትን ኃላፊነት 
መወጣት እንዳለበት የሚገልጸው ወጣቱ፤ የሃይማኖት 
መሪ በፖለቲካና ብሔር ውስጥ የፖለቲካ መሪ በሃይማኖት 
ውስጥ የመግባት ምሁሩ ምሁርነቱን ትቶ የብሔር ተወካይ 
የሚሆንበት ሁኔታ በሀገራችን ይስተዋላል ይህ  መስተካከል 
እንዳለበት ያስረዳል።

ምሁር ከተማረው ነገር ለህብረተሰቡ የሚጠቅም 
የመፍትሔ አማራጭ እያመጣ፣ ፖለቲካኛው እንደ ፖለቲካ 
ፓርቲ፣ መንግሥት እንደ መንግሥት፣ የሃይማኖት ተቋም 
እንደ ሃይማኖት ተቋም፣ ሚዲያው እንዲሁ ፍትሃዊ ሆኖ 
መነሳት የሚገባቸውን ነገሮች እያነሳ አለመግባባቶች 
በውይይት ብቻ የሚፈቱበት ሁኔታ እንዲፈጠር ቢያተኩር 
እንደ ሀገር ተጠቃሚ መሆን እንደሚቻል ወጣት ይሁነኝ 
ይናገራል።

ወጣቱ እንደሚናገረው፤ የውስጥ ችግሮቻችንን ያለ 
ሶስተኛ ወገን ጣልቃ ገብነት ተነጋግሮ የመፍታትን ባህል 
ልናዳብር ይገባል፡፡ ለዛሬ ብቻ ሳይሆን ለነገ ትውልድም 
ኃላፊነት በመውሰድ ችግሮቻችንን አራግፈን ሰላሟ 
የተረጋገጠ፤ በልማት የተራመደችና ዜጎች የሚኮሩባት ሀገር 
ለመፍጠር ሀገራዊ ምክክሩን ልንጠቀምበት ይገባል፡፡ 

ወጣት ይሁነኝ በመጨረሻ ባስተላለፈው መልዕክት 
ሰላም እንዲኖር፣ ሰላም እንዲከበር ለአንድ አካል ብቻ 
የሚሰጥ ጉዳይ አይደለም፡፡ መንግሥት ሺ ወታደር 
ቢያሰልፍም ሕዝብ ካልተባበረ ሰላም አይመጣም፡፡ ሰላም 
የወል እውነት ነው፡፡ 

የወል እውነት ደግሞ የጋራ ርብርብ ይጠይቃል፡፡ 
ሰላም ለመኖር፣ ለመሥራት፣ ሀብት ለማፍራት፣ ማህበራዊ 
ሕይወትን ለማስቀጠል ተገልጾ የማያልቅ ትሩፋት አለው፤ 
በተቃራኒው ደግሞ ሰላም በቸልተኝነት አንዴ ከእጅ 
ካመለጠ በቀላሉ አይመለስም፡፡ ስለዚህ ኢትዮጵያውን 
ዘላቂ ሰላማቸውን አስጠብቀውና የጋራ መግባባት ፈጥረው 
ወደፊት ለመጓዝ ይህንን ብሔራዊ ምክክር በአግባቡ 
ሊጠቀሙበት እንደሚገባ መልዕክቱን አስተላልፏል፡፡  

 

- ወጣት ይሁነኝ መሃመድ

የሃይማኖት አባቶች፣ 
የምሁራን፣ የሚዲያው፣ 

የመንግሥትና የአጠቃላይ 
ህብረተሰቡ ሚና 

ከፍተኛ በመሆኑ ሁሉም 
የሚጠበቅበትን ኃላፊነት 

መወጣት አለበት

የምድር በረከት

ወርቅነሽ ደምሰው

ኢትዮጵያ  በማዕድን ሀብት የታደለች ሀገር ናት። 
የወርቅ፣ የእምነበረድ፣ የድንጋይ ከሰል፣ እንደ ኦፓል 
ያሉ የከበሩ ድንጋዮች፣  የታንታለም ፣ የጂብሰም፣ 
የኖራ ድንጋይ፣ የተፈጥሮ ጋዝ ያሉ ማዕድናት እምቅ 
ሀብቶች ይገኙባታል።  እነዚህ የማዕድን ሀብቶች  
ሀገሪቱ ካላት  እምቅ  አቅም ውስጥ የተለዩና  የታወቁ 
ውስን ሀብቶች ናቸው። ከቅርብ ጊዜ ወዲህ ደግሞ 
እንደ ሊቲየም ያሉ ማዕድናት ተገኝተዋል። እንደዚያም 
ሆኖ አብዛኛዎቹ የሀገሪቱ የማዕድን ሀብቶች ገና 
ጥናት ያልተካሄደባቸውና ያልታወቁ መሆናቸውን 
መረጃዎች ያመላክታሉ።  

   በጥናት የተለዩትን የማዕድን ሀብቶች  አልምቶ 
ጥቅም ላይ  በማዋል በኩልም እንደ ወርቅና 
እምነበረድ፣ ጀብሰም ያሉትን ካልሆነ በቀር እስከ 
ቅርብ ጊዜ ድረስ  ትኩረት ተሰጥቶ በሌሎች ማዕድናት  
ላይ እንዳልተሰራ ይገለጻል። እንደ ወርቅ ያሉትን 
ማዕድናት የማልማቱ ሥራም በቴክኖሎጂ ብዙም 
ያልተደገፈና በባህላዊ መንገድ የሚከናወን ሆኖ 
ቆይቷል።

የማዕድን ሀብት የገቢ ምንጭ የሥራ እድል 
መፍጠሪያና የውጭ ምንዛሬ ምንጭ በመሆን ከፍተኛ 
አገልግሎት ሊሰጥ እንደሚችል  የዘርፉ ባለሙያዎች 
ይጠቁማሉ። መንግሥትም ይህን ታሳቢ በማድረግ 
በዘርፉ ላይ በስፋት እየሠራ ይገኛል።  ባለፉት አምስት 
ዓመታት ይህን የሀገሪቱን እምቅ የማዕድን ሀብት 
በማጥናትና በማልማት ጥቅም ላይ በማዋል የሀገሪቱን 
ኢኮኖሚ ለማሳደግ እየተሠራ ነው። ማዕድን በሀገር 
በቀል ኢኮኖሚ ማሻሻያው  የአስር ዓመት መሪ አቅድ 
የኢኮኖሚው ዋና ዋና ምሰሶዎች ተደርገው ከተያዙት 
አምስት ዘርፎች አንዱ ተደርጎ እየተሠራበት ነው። 

የማዕድን ሚኒስቴር ራሱን ችሎ ከተቋቋመ ጊዜ 
ጀምሮ ዘርፉን ማነቃቃት የሚያስችሉ  ሥራዎች 
በመሥራት፣ ሀገሪቱ ያላትን የማዕድን ሀብት 
በማስተዋወቅ፣ የኢንቨስትመንት እድሎችን 
በማስፋትና  በዘርፉ ለተሰማሩ አካላት የገበያ 
ትስስር  ለመፍጠር በርካታ እንቅስቃሴዎች እያደረገ 
ይገኛል። በየክልሎቹ የመንግሥት መዋቅሮችም 
እንዲሁ በየደረጃው የማዕድን ዘርፉ ራሱን ችሎ 
የተደራጀበት ሁኔታ ተፈጥሯል። የየክልሉን የማዕድን 
ሀብት በማስጠናትና በመለየት ወደ ልማት ለማስገባት 
እየሰሩ ናቸው።  

ይህን ተከትሎም አበረታች ጅምሮች  
ስለመኖራቸው አመላካቾች አሉ። እንደ ወርቅ፣ 
ኦፓልና የድንጋይ ከሰል ማዕድናት ባሉባቸው ክልሎች 
በርካታ ዜጎች እየተደራጁ በልማቱ ተሰማርተዋል፤ 
ኩባንያዎችም ወደ ልማቱ እየገቡ ይገኛሉ።  

ሚኒስቴር መሥሪያ ቤቱ ኤክስፖዎችን 
በማዘጋጀት  የሀገሪቱን የማዕድን ሀብት በማስተዋወቅ፣ 
ኢንቨስትመንት አማራጮችን በማስፋት እና 
ኢንቪስተሮችን በመሳብ የማዕድን ሀብቱን ማልማት  
የሚያስችል ሥራ እየሰራ ይገኛል። ለዚህም ባለፈው 
ዓመት የተጀመረው ‹‹የማዕድንና ቴክኖሎጂ ኤክስፖ›› 
አንዱ ማሳያ ነው። ኤክስፖው ዘንድሮም ለሁለተኛ 
ጊዜ  በሚቀጥለው ሳምንት ይካሄዳል። 

የማዕድን ሚኒስቴር የኮሙዩኒኬሽና የሕዝብ 
ግንኙነት ኃላፊ አቶ አወቀ ተስፋሁን የማዕድንና 
ቴክኖሎጂ ኤክስፖው የማዕድን ዘርፉን የበለጠ 
ለማነቃቃት ታስቦ መዘጋጀቱን  ይናገራሉ። 
የዘንድሮ ‹‹ ማይን ቴክስ›› በመባል የሚጠራው 
የዘንድሮ የማዕድንና ቴክኖሎጂ ኤክስፖ  ዋና ዓላማ 
ኢትዮጵያ ያላትን የማዕድን ሀብት በአግባቡ አልምቶ 
ጥቅም ላይ እንዲውል ለማድረግ የማዕድን ሀብቱን 
ማስተዋወቅ ነው ያሉት አቶ አወቀ፣ የማዕድን ዘርፉን 
የኢንቨስትመንት አማራጮች በማሳየት  ባለሀብቶችን 
(ኢንቨስተሮችን)  መሳብም ሌላው አላማው መሆኑን 
አስታውቀዋል። 

‹‹የማዕድን ሀብቱን በአግባቡ አልምተን 
ካልተጠቀምንበት ሀገሪቱ በርካታ የማዕድን ሀብት 

ያላት መሆኑ ብቻውን ዋጋ የለውም›› ያሉት 
አቶ አወቀ፤ ይህ ሀብት ጥቅም ላይ እንዲውል 
ለማስተዋወቅ የሚያስችሉ ኤክስፖዎችን ማዘጋጀት 
እንደሚያስፈልግ ገልጸዋል። በዘንድሮው ኤክስፖ  
በዘርፉ የተሰማሩ የውጭ ኩባንያዎችና ትላልቅ  
አቅም ያላቸው ድርጅቶች እንደሚገኙ ተናግረው፣ 
ኤክስፖው ኢትዮጵያ በማዕድን ዘርፍ ያሏትን 
የኢንቨስትመንት አማራጮች ለማስተዋወቅ እና  
ኢንቨስትመንትን ለመሳብ ያስችላል  ብለዋል።

  አቶ አወቀ እንዳሉት፤   የዘንድሮው ‹‹የማይን 
ቴክስ/ የማዕድንና ቴክኖሎጂ›› ኤክስፖ በሚሊኒየም 
አዳራሽ ‹‹የማዕድን ሀብታችንን የነገ ተስፋችን›› በሚል 
መሪ ቃል ይካሄዳል። በባለፈው ዓመት  የተካሄደው  
‹‹ማይን ቴክስ ኤክስፖ›› ለመጀመሪያ ጊዜ የተካሄደ 
እንደመሆኑ መጠን በዝግጅትም ሆነ በአቀራራብ 
ክፍተቶች ነበሩበት። ከዚህ በተገኘው  ልምድና 
ተሞክሮ  መሠረት  የዘንድሮውን ኤክስፖ በተለየ 
መልኩ  ለማካሄድ  ዝግጅት ተደርጓል። 

ባለፈው ዓመት በተካሄደው ኤክስፖ የፓናል 
ውይይቶች እንዳልተካሄዱ አቶ አወቀ ጠቅሰው፣ 
የዘንድሮው ግን ከዚህ በተለየ መልኩ ከኤክስፖው  
ጎን ለጎን  ሦስት ያህል የፓናል ውይይት መድረኮች  
እንደሚካሄዱበት ተናግረዋል። እሳቸው እንዳሉት፤ 
በፓናል ውይይት መድረኮቹ በማዕድን ዘርፉ  
እየተከናወኑ ያሉ ተግባሮች ምንድናቸው? ዘርፉ 
ምን ይመስላል? ምን ዓይነት ተግዳሮቶችስ  አሉ? 
ተስፋዎቹስ ምንድናቸው? የማዕድን ዘርፉን 

እንዴት ማልማት ይቻላል? በሚሉት ጉዳዩች ዙሪያ 
ከሚመለከታቸው ባለድርሻ አካላት ጋር ውይይቶች 
ይደረጋሉ። በምክክር መድረኩም የዘርፉ ምሁራን፣  
ኩባንያዎች፣ የመንግሥት አካላትና በየደረጃው ያሉ 
በዘርፉ ይመለከተናል የሚሉ ተዋናዮች  ይሳተፋሉ። 

       በኤክስፖው ላይ የሚሳተፉት አካላት 
በፌዴራልም ሆነ በክልል ደረጃ ማዕድን የሚያመርቱ  
ኩባንያዎች፣ አነስተኛ አምራቾች እና ማንኛቸውንም 
ማዕድን በማምረት ሥራ ላይ የተሰማሩ ድርጅቶች 
ይሳተፋሉ። ሌሎች ማዕድን አምርተው ለውጭ ገበያ 
የሚያቀርቡ፣ ከአምራቾች ማዕድን እየተቀበሉ ለውጭ 
ገበያ የሚያቀርቡ እንዲሁም የማዕድን ተጠቃሚዎች 
(ጌጣጌጥ ማዕድናትም ሆነ ሌሎች ማዕድናት 
ምርቶችን የሚጠቀሙ አካላት/፣ በማዕድን ዘርፉ 
ያሉ ትላልቅ ቴክኖሎጂ የሚያቀርቡና የሚያመርቱ 
ድርጅቶች፣ ባለሀብቶች፣ የፋይናንስ ተቋማት እና  
ምሁራን  እንደሚሳተፉ ይጠበቃል። 

    ከአውስትራሊያ፣ ከካናዳና፣ ከኖርዌይ እና 
ከሌሎች  ሀገራት የሚመጡ ከ100 በላይ  ዓለም 
አቀፍ  ድርጅቶችና  ባለሀብቶች በኤክስፖው 
እንደሚሳተፉም አቶ አወቀ አስታውቀዋል። 
ከአፍሪካም  ታንዛንያ፣ ጋና፣ ደቡብ አፍሪካን የመሳሳሉ 
ሀገራት  የሚሳተፉበትና  ልምድና ተሞክሯቸውን  
የሚያካፈልቡት እንደሚሆን ተናግረዋል። ከ80 በላይ 
የሀገር ውስጥ ድርጅቶችም በኤክስፖው ላይ ቦታ 
ይዘው ራሳቸውን እንደሚያስተዋወቁ  ጠቅሰው፣ 
ሌሎች በርካታ በዘርፉ የተሰማሩ አካላትም ተሳታፊ  
ይሆናሉ ተብሎ ይጠበቃል ብለዋል። 

      በባለፈው ዓመት የተካሄደው ኤክስፖ ካሉበት 
ክፍተቶች አንዱ  ዓለም አቀፍ ድርጅቶችን ማሳተፍ 
አለመቻሉ አንዱ እንደሆነ የጠቆሙት አቶ አወቀ፤ 
በዘንድሮው ኤክስፖ ዓለም አቀፍ ድርጅቶችንና 
ኩባንያዎችን በተሻለ መልኩ ለማሳተፍ ጥረት 
እየተደረገ እንደሆነ ይገልጻሉ።  በኤክስፖው ላይ 
የኢንዱስትሪ፣ የኃይል ምንጭ፣ የጌጣጌጥ፣ የብረትና 
ብረት ነክ  እንዲሁም የኮንስትራክሽን ማዕድናት 
የዘርፉ ማሽነሪዎች እንደሚቀርቡ ይጠበቃል ሲሉም 
አብራርተዋል።  

በአምናው ኤክስፖ  አምራችና ገዥ የገበያ ትስስር 
የፈጠሩበት እንደነበር አስታወሰው፤ ዘንድሮም 
የማዕድን ዘርፉን ተደራሽነት ከማስፋት ባሻገር 
የተሻለ የገበያ ትስስር ለመፍጠር የሚያስችል ሁኔታ 
እንደሚፈጠር ተናግረዋል። 

 የዘንድሮው ኤክስፖ ለየት የሚደርገው የፓናል 
ውይይት እንዲኖር መደረጉና ዓለም አቀፍ ተቋማት  
በስፋት እንዲሳተፉ ከማድረግ ባሻገር  ከመጀመሪያ 
በተገኘው ተሞክሮ በዝግጅትም ሆነ በአቀራረብ  
የተሻለ ኤክስፖ እንዲሆን ጥረቶች እየተደረጉ 
እንደሆነ አመላክተዋል። 

የባለፈው ዓመት ኤክስፖ የተካሄደው ለሦስት 
ቀናት መሆኑ በራሱ የማዕድን ዘርፉን በደንብ 
ለማስተዋወቅ  አልተቻለም ያሉት አቶ አወቀ፤ 
የብዙዎች አስተያየት የነበረው ቀኑ አጠረ፣ ሰፋ  
ቢደረግ  የሚል እንደነበር አስታውሰዋል። ይህን ታሳቢ 
በማድረግ ኤክስፖው ዘንድሮ ሰፋ ተደርጎ  ለአምስት 
ተከታታይ ቀናት እንደሚካሄድ  አስታውቀዋል።

የሕዝብ ግንኙነት ኃላፊው እንዳሉት፤ ዘንድሮ 
በሚካሄዱት ሦስት የፓናል ውይይቶች  የተለያዩ 
ሃሳቦች ተነስተው የሚንሸራሸሩ ይሆናል። 
በመጀመሪያው መድረክ የኢትዮጵያ የማዕድን 
ኢንቨስትመንት አማራጮች ምንድናቸው፣ የማዕድን 
ሀብትን በመፈለግ ዙሪያ ያሉ ሥራዎችና እያጋጠሙ 
ያሉ ችግሮች በኢትዮጵያም ሆነ  እንደ አፍሪካ ምን 
ይመስላሉ የሚሉት  ይታያሉ። በሁለተኛው መድረክ 
በዘርፉ ፖሊሲዎች ዙሪያ የዓለም አቀፍ፣ የአፍሪካና 
የኢትዮጵያ ተሞክሮዎች ምን ይመስላሉ? በሚሉት 
ላይም   የሚመለከታቸው አካላት ትኩረት ሰጥተው 
በመሥራት ዘርፉን ለማነቃቃትና ግንዛቤ ለመፍጠር  
ያለመ ውይይት ይካሄዳል። በሦስተኛው መድረክ 
የማዕድን ዘርፉ ለኢኮኖሚው እያበረከተ ያለው 

አስተዋጽኦ ምንድነው? የሚለው የሚፈተሸበት 
ይሆናል። 

ይህ ኤክስፖ ለዘርፉ በርካታ እድሎች ይዞ 
እንደሚመጣ ይታመናል የሚሉት አቶ አወቀ፤ 
አንደኛው በማዕድን ኢንቨስትመንት ያሉ እድሎችን  
ማስተዋወቅና ኢንቪስተር መሳብ መሆኑን 
ጠቁመዋል። ሁለተኛው ደግሞ የሌሎች ሀገራት 
ተሞክሮ እንደሚሳየው ከማዕድን ከሚገኘው ገቢ 
በተጨማሪ የቱሪዝም ዘርፉን ለማነቃቃት ከፍተኛ 
ጠቀሜታ ይኖረዋል ያሉት አቶ አወቀ፣ አሁን ያለው 
ተሞክሮ የሚያሳየው ጥሩ ጅምር እንዳለ ነው ይላሉ። 

አንድ ባለሀብት ኤክስፖው ላይ ለመሳተፍ  
ሲመጣ ዶላር ይዞ እንደሚመጣ ጠቅሰው፣ ይህ 
ደግሞ በቱሪዝም ዘርፍ ተጠቃሚ እንደሚያደርግ 
ተናግረዋል። ኤክስፖው በከተማዋ የቱሪዝም 
እንቅስቃሴ  ላይ የበኩሉን መነቃቃት ከመፍጠር 
ባሻገር በተለይ አገልግሎት ሰጪዎች  ሥራ ዘርፍ 
ላይ የተሰማሩ አካላትን ተጠቃሚ እንደሚያደርግም 
ገልጸዋል። ይህ ተጠቃሚነት እያደገ ሲሄድ ቱሪዝሙን 
በማሳደግና ገቢ በማመንጨት ዘርፈ ብዙ ጠቀሜታ 
እንዳለው ይናገራሉ።

እሳቸው እንዳሉት፤ የዘንድሮው ኤክስፖ 
በተሻለ መንገድ እንዲዘጋጅና የተሳካ እንዲሆን 
የሚመለከታቸው ባለድርሻ አካላት በኤክስፖው  
ትኩረት ሰጥተው እንዲሳተፉና እንዲጎበኙ ማድረግ 
ያስፈልጋል። የዘርፉን መልካም ተሞክሮዎችና 
ተግዳሮቶች ቴክኖሎጂዎችንና ሁሉንም የዘርፉን 
እንቅስቃሴዎችና እምቅ አቅሞች ቀረብ ብለው 
እንዲረዱና እንዲያወቁ ለማድረግ የሁሉም አካላት 
ቅንጅትና የጋራ ተሳትፎ ያስፈልጋል። ጉዳዩን 
ሚኒስቴር መሥሪያ ቤቱ ብቻውን አይሰራውም። 
ክልሎች፣ የጸጥታ አካላትና ሌሎች በዘርፉ የሚሳተፉ 
በርካታ አካላት የድርሻቸውን መወጣት አለባቸው።

 የማዕድን ዘርፉ በሚገባ ቢሰራበት  ከፍተኛ 
ኢኮኖሚያዊ ገቢ የሚያስገኝ ነው ያሉት አቶ አወቀ፤ 
አሁን እየተሰራ ያለው እንዳለ ሆኖ ወደፊት በዘርፉ 
የበለጠ ተጠቃሚ ለመሆን ምን መሠራት ይኖርበታል 
የሚለው በመድረኩ ተነስቶ እንደሚዳሰስም 
ገልጸዋል። ኤክስፖውም ሆነ የፓናል ውይይቶቹ 
በዘርፉ ያሉ ክፍተቶች ታይተው በቀጣይ የተሻለ 
ሥራ መሥራት እንደሚያስችሉ ጠቁመው፤ ለዚህም 
የሚመለከታቸው አካላት ተሳትፎ ወሳኝና ጥቅሙ 
ብዙ  እንደሆነ አመላክተዋል። 

‹‹በሀገራችን የማዕድን ዘርፍ ገና ያልተነካና 
ያልተጠቀምንበት፣ ብዙ ያልተሰራበት ሀብት ክምችት 
ያለበት ነው›› የሚሉት አቶ አወቀ፤ ኤክስፖው የተሳካ 
እንዲሆን ሚዲያው የማዕድን ሀብቱን በማስተዋወቅ  
ግንዛቤ የመፍጠር ሥራ ሊሰራ እንደሚገባም 
አመላክተዋል። በዘርፉ የሚሰሩ የመንግሥት 
አካላትም ሆኑ የግል ዘርፉ እና ሌሎች  የሚመለከተው 
በየደረጃው ያሉ አካላት ኃላፊነታቸውን መወጣት 
እንዳለባቸው ጠቅሰው፤ ሁሉም በቅንጅትና በትብብር 
በመሥራት ዘርፉን ማነቃቃትና ማስተዋወቅ 
ይጠበቅባቸዋል  ብለዋል።  

‹‹የማዕድን ዘርፉ ገና ያልተነካ ሀብት ነው፤ በደንብ 
ማስተዋወቅ አለብን፤ ካስተዋወቅነውና  ካለማነው 
ለብዙዎች የሥራ እድል መፍጠርና  የብዙዎችን 
ሕይወት መቀየር የሚችል ሀብት ነው፤ ወደፊትም 
ገቢ ከማስገኘት በተጨማሪ ሌላ የቱሪዝም ንቅናቄ 
መፍጠር የሚችል ሀብት ነው›› ያሉት አቶ  አወቀ፤ 
ሁሉም ለዘርፉ ትኩረት  በመስጠት  ያገባኛል፤ 
ይመለከተኛል በማለት  በቅንጅት እንዲሰሩም ጥሪ 
አቅርበዋል።

የመጀመሪያው ‹‹የማይን ቴክስ/ የማዕድንና 
ቴክኖሎጂ ኤክስፖ›› በ2015ዓ.ም ለሦስት ተከታታይ 
ቀናት የተካሄደ መሆኑ ይታወሳል። የዘንድሮ ኤክስፖ 
በሚሊኒየም አዳራሽ ‹‹የማዕድን ሀብታችንን የነገ 
ተስፋችን›› በሚል መሪ ቃል ከኅዳር 14 እስከ 18 ቀን 
2016 ዓ.ም ለአምስት ተከታታይ ቀናት  እንደሚካሄድ 
ይጠበቃል። 

የማዕድን ሀብት ማስተዋወቅና የኢንቨስትመንት አማራጮች 
ማስፋትን ያለመው ኤክስፖ

በኤክስፖው ላይ ከአውስትራሊያ፣ 
ከካናዳና፣ ከኖርዌይ እና ከሌሎች  

ሀገራት የሚመጡ ከ100 
በላይ  ዓለም አቀፍ  ድርጅቶችና  

ባለሀብቶች  እንደሚሳተፉ 
ይጠበቃል። ከአፍሪካም  

ታንዛንያ፣ ጋና፣ ደቡብ አፍሪካን 
የመሳሳሉ ሀገራት  በመሳተፍ  

ልምድና ተሞክሯቸውን  
ያካፍሉበታል። ከ80 በላይ 

የሀገር ውስጥ ድርጅቶችም ቦታ 
ይዘው ራሳቸውን ያስተዋውቃሉ  

ዓለም አቀፍ 

መዝናኛ

የብዕር ጠብታ  

በትረ ሙሴ (መልከ ኢትዮጵ)

ገና እየነጋ ነው..ሁለት ዓይነት የብርሃን ቀለም በበሯ 
ሽንቁር ይታያታል። በመኝታዋ ግርጌ ካለው የግራር ዛፍ 
ላይ ወፎች ሲንጫጩ ይሰማታል። የጎረቤቷ የእማማ 
ስህን አውራ ዶሮ በማን አለብኝነት ሲያንቃርር ይሄም 
ይሰማታል። ማለዳዋ እንዲህ ነው በወፎች ንትርክና 
በአውራ ዶሮ ድንፋታ የተሞላ። ባልመሸና ባልነጋ 
ሁለት ዓይነት ዓለም ውስጥ ሆና ስለ ነገ የምትጨነቅ። 

ማለዳ ትወዳለች..ማለዳ የነፍሷ ውብ ሥዕል 
ነው። በትላንት በዛሬዋና በነገዋ ውስጥ የተቀለመ። 
ራሷን ሙሉ ሆና የምታገኘው በአራስ ጀንበር ፊት 
ነው። ንጋት የሕይወቷ መጀመሪያና መጨረሻ  ነው። 
ጀንበር ምስራቅ አድማስ ላይ ስታቅላላ፣ ሰማይ በቀይና 
በጥቁር ሁለት መልክ ብርሃን ሲያሸበርቅ መኖር ደስ 
ይላታል። ምድር በአራስ ጀንበር ስትረሰርስ፣ ቀዬው 
የእንቁላል አስኳል ሲመስል ያኔ ሌላ ናት። ራሷን ፈልጋ 
የምታገኘው በዚህ እውነት ውስጥ ነው። በዚህ እውነት 
ውስጥ መኖር የምንጊዜም ምኞቷ ነው።

የነፍሷን ውብ ስዕል ንጋትን ሽታ ከነሌሊት ልብሷ 
ወደ መስኮቱ ተራመደች። መሬት የሚልስ ረጅም 
ልብሷን በእጆቿ አንቃ። ጸጉሯ ከሌሊት ልብሱ አፈንግጦ 
ጀርባዋ ላይ ይቦርቃል..እናቷን በሚያስታውሳት መልኩ 
ተጎንጉኖ። ጸጉሯ የእናቷ ማስታወሻ ነው…በወር አንድ 
ጊዜ አብረሃም እንደሚወደው ካልተሰራች በስተቀር 
ሁሌም ሹሩባ ነው። አብረሃም የልጅነት ፍቅረኛዋ ነው። 
አሁን የት እንዳለ አታውቅም። ድንገት ነው እንዲህ እንደ 
አሁኑ ማለዳን ሽታ በቆመችበት ወጥቶ የቀረው። በነፍሷ 
የሁለት ሰዎች ንብረት ናት.. የእናቷና የአብረሃም። እናቷ 
የአዕምሮ ህመምተኛ ናቸው አማኑኤል ሆስፒታል ነው 

የሚገኙት። ሁሌ ጠዋትና ማታ ከሹሩባዋ ጋር እየሄደች 
እቅፋቸው ውስጥ ትወድቃለች። እስከ አስራ ስምንት 
ዓመቷ ድረስ ጸጉሯን የሚሰሯት እናቷ ነበሩ። ያንን ሁሉ 
ዘመን ከሹሩባ ሌላ ሰርተዋት አያውቁም። ከነሹሩባዋ 
እናቷ ፊት መቆም ደስ ይላታል..እናቷን ከህመም 
የሚያሽርላት ይመስላታል። ትላንትን የሚመልስላት 
ይመስላታል። አብረሃም በነፍሷ ላይ ሳይሞት የሚኖር 
ነፍስ ነው። ጠይም ነው..እንደ መስቀል ደመራ እንጨት 
ዘለግ ያለ። እንደ እናቷ የሳለችው በሕይወቷ ውስጥ 
ዳግም እንዲፈጠር የምትሻው አንድ እውነቷ ነው። 
ንጋትን ያስለመዳት..ማለዳን ያስወደዳት እሱ ነው። 
ሁሌ እንዲህ እንደ አሁኑ በሚነጋ ሰማይ ፊት እሷን 
አጠገቡ አድርጎ ‹እኔና አንቺ ጀንበርና ሰማይ አንድ 
ዓይነቶች ነን። አንዳችን ያላንዳችን ስፍራ የለንም። 
ሰማይ ለጀንበር መድመቂያዋ ነው። ጀንበር ለሰማይ 
ውበቱ ናት። እኔና አንቺም እንዲሁ ነን..እንደዚህ ንጋት 
ይላት ነበር።

ሊነጋ ያለን ሰማይ እንደማየት ደስታ የላትም። 
ከደመና ለመውጣት የምትተናነቅን ጀንበር እንደማየት 
ፍሰሀ የላትም። ብርሃን ከጨለማ ውስጥ ሲወጣን 
የመሰለ ድንቅ ተፈጥሮ አታውቅም። በብርሃን የተሳለን 
ድንቅ ተፈጥሮ ቆሞ እንደማየት ጥበብ አታውቅም። 
በጎጆአቸው ውስጥ ሆነው የሚያንሾካሹኩ ወፎችን 
እንደመስማት፣ በቤታቸው ውስጥ ሆነው ንጋት 
አብሳሪ አውራ ዶሮዎችን እንደማድመጥ ጥዑም 
ሙዚቃ አታውቅም። በጋጣቸው ውስጥ ሆነው፣ 
በጉሬያቸው ውስጥ ተደብቀው የሚቁነጠነጡ ነፍሳትን 
እንደመስማት ዓለም የላትም። ግን ብዙ ናፍቆት 
አለባት..ብዙ ትዝታ። በሕይወቷ ውስጥ እንዲመለሱ፣ 
ዳግም እንዲፈጠሩ የምትፈልጋቸው ትላንትናዎች 
አሉ። ትኖራቸው ይሆን? አታውቅም።

መስኮቱን ከፈተችው…እንዳሰበችው ሆነላት። 
ጠይም ምድር፣ ጠይም ሰማይ፣ ጠይም ተፈጥሮ ፊቷ 
ላይ ተጋረጠ። ብርሃንና ጨለማን የቀላቀለ ጅብማ 
ዓለም ተቀበላት። ደስ አላት..ሰማያዊ ደስታ። እንዲህ 
ደስ የሚላት ከእለታት አንድ ቀን ነው እና እንዲህ እንደ 
አሁኑ ሊነጋ ባለ ሰማይ ስር ስትቆም። እንዲህ ደስ 
የሚላት በመኝታዋ ግርጌ ካለው የግራር ዛፍ ላይ ያሉ 
ወፎች ሲንጫጩ..የእማማ ስህን አውራ ዶሮ ሲጮህ..
እና እናቷ ፊት ስትቆም..አብረሃም ትዝ ሲላት።

ጎረምሳ ንፋስ አጠናፈራት።  ደረቷን አላግቶ፣ 
የሌሊት ልብሷን አወናጭፎ ወደ ሳሎኗ ሲገባ 
አላስተዋለችውም ነበር። ወደ ሰማይ አየች..ቀይ 
ጥቁር፣ ቡናማና አመዳማ የብርሃን ሽርጥ አሸርጧል። 
ወደ ምሥራቅ ቀና አለች.. ምሥራቅ አድማስ  በብርሃን 
ለሀጭ ተዝረክርኳል። ልጃገረድ ኮረዳ ጀንበር 
ማርያም..ማርያም በሚሉ ወዳጆች ታጅባ ንጋትን 
ለመውለድ ስታምጥ ይታያታል። በዙሪያዋ ሽር 
ጉድ የሚሉ ጠይምና ቀይ ዳማ የብርሃን መልኮች 
ከበዋታል። የእግዜር እውነት ይገርማታል። በመኝታዋ 
ግርጌ ዋርካው ላይ የሰፈሩት አእዋፍት ማለዳን 
ሲያበስሩ ይገርማታል። የጎረቤታቸው የእማማ ስህን 
አውራ ዶሮ እኩለ ሌሊትን ለመንገር ነፍስ ማወቁ 
ይሄም ያስደንቃታል። የእግዜር እውነት ይገርማታል። 
በብርሃን ውስጥ ጨለማ፣ በጨለማ ውስጥ ብርሃን 
ማኖሩ፣ በትላንት ውስጥ ዛሬን..በዛሬ ውስጥ ነገን 
መደበቁ ያስደንቃታል።

ወደ ጀንበር አየች..ምጥ ላይ ናት..ብርሃንን 
ለመገላገል። እዬዬዋ ይሰማታል..ልጇን ወልዳ ለመሳም 
ያላት ጉጉትም። የሰው ልጅ ያልደረሰበት የተፈጥሮ 
እውነት ንጋት ውስጥ ያለ መሰላት። በመኖር ውስጥ 
ያለው ስውር እውነት መሽቶ መንጋት..ነግቶ መምሸት 

ነው ስትል አሰበች። በንጋት ስር መቆም፣ በንጋት 
ስር ተፈጥሮን መቃኘት ደስታዋ ባለፈ የእውነቷ 
መገኛ ስፍራ ነው። የጠፋባትን እውነት በንጋት ጉያ 
ውስጥ ነው የምታገኘው። እንዲመለሱ የምትሻቸውን 
ትላትናዎች በመስኮቱ አሻግራ ሰማዩ እርቃን ላይ ነው 
የምታያቸው። ከቀይና ከጥቁሩ የብርሃን ጓል እያጠቀሰች 
ራሷን ሳለችው። እየነጋች..እየፈካች ራሷን አገኘችው። 

ኮቴ ሰማች..
በንጋት ትካዜ ውስጥ ናት። የጀንበርን ምጥ 

እያማጠች..ጭንቀቷን እየተጨነቀች። በትካዜዋ ውስጥ 
ሳለች አንድ ሰው ውልብ አለባት…ከጨለማው ጋር 
የተመሳሰለ አንድ ሰው። እንደ መስቀል ደመራ ዘለግ 
ያለ።

ወደምትናፍቀው እውነት እየቀረበች እንደሆነ 
አላስተዋለችም። እምነቷን ከጀንበሯ መገላገል በኋላ 
ወዳለው አዲስ ዓለም አድርጋ ጠበቀች። እንደዛሬ የሆነ 
ንጋት ያየች አይመስላትም። በጀንበር ጉያ ውስጥ ይሄ 
ነው የማትለው የሆነ እውነት ይታያታል። ወደ እሷ 
የተዘረጋ እውነት..

በቆመችባት ምድር ወገገ አለች። ለመጨረሻ ጊዜ 
ወደ ሰማይ ቀና አለች..ጀንበር ወልዳ..ምሥራቅ አድማስ 
በብርሃን አቅላልቶ አየች። የምትጠበቀው እውነት ይሄ 
ነበር። ልትደርስበት የምትሻው ሀቅ ይሄ ነበር...ሳቀች 
በነፍሷ። 

እለተ ማክሰኞ ወገግ ሲል ከመስኮቱ ጋ ፈቀቅ 
አለች። ወደ እናቷ ጋ ልትሄድ ወደ ኋላዋ ስትዞርና በሩ 
ሲቆረቆር አንድ ሆነ።

በሩን ከፈተችው..
ያየችውን ማመን አልቻለችም..እንደ መስቀል 

ደመራ እንጨት ዘለግ ያለ አንድ ሰው በር ላይ ቆሟል። 
አብረሃም።

                                                       

  የንጋት ዜማ

በጋዜጣው ሪፖርተር

ቻይናና አሜሪካ በመካከላቸው የነበረውን ውጥረት 
ለማቀዝቀዝ አቋርጠውት የቆዩትን ወታደራዊ መረጃ 
ልውውጥ ዳግም ለመቀጠል መስማማታቸውን ፕሬዚዳንት 
ጆ ባይደን አስታውቀዋል።

ፕሬዚዳንቱና የቻይናው አቻቸው ዢ ጂፒንግ ጋር 
ሰሞኑን በካሊፎርኒያ ተገናኝተው ተወያይተዋል። ከዚህ 
ውይይት በኋላ ባይደን “ግልጽና ቀጥተኛ ወደሆነው ግንኙነት 
ተመልሰናል” ሲሉ ተናግረዋል። 

ሁለቱ መሪዎች በአካል ተገናኝተው ከተነጋገሩ ከአንድ 
ዓመት በላይ አስቆጥረዋል።

ሁለቱ መሪዎች ካደረጉት ንግግር በኋላ ፕሬዚዳንት 
ባይደን በሰጡት መግለጫ በመሪዎቹ መካከል ያለው የመረጃ 
ልውውጥ መሳሳት ችግር ሊያስከትል ይችል ነበር ብለዋል። 

ሁለቱ መሪዎች አንዳቸው ከአንዳቸው በቀጥታ 
የሚገናኙበት የግንኙነት መስመር ለማበጀት 
መስማማታቸውንም ባይደን ገልጸዋል።

 “አሁን ግን ሁለቱም ፕሬዚዳንቶች ስልክ ተደዋውለው 
በቀጥታና በፍጥነት ሊያወሩ ይችላሉ” ሲሉ አክለዋል።

ያኔ የአሜሪካ ምክር ቤት አፈ ጉባኤ የነበሩት ናንሲ 
ፔሎሲ ራስ ገዟን ታይዋንን ሲጎበኙ ነበር ቻይና ከአሜሪካ ጋር 
የምታደርገውን ወታደራዊ መረጃ ልውውጥ ያቋረጠችው።

ባይደን በመካከላችን የማያስማሙ በርካታ ጉዳዮች 
አሁንም ቢኖርም “ፕሬዚዳንት ዢ ግን ቀጥተኛ ነበሩ” ሲሉ 
ተደምጠዋል።

ፕሬዚዳንት ባይደን ከቻይናው መሪ ጋር ባደረጉት 
ውይይት በአብዛኞቹ ጉዳዮች ላይ ገንቢና ፍሬያማ እንደነበሩ 
አስረድተዋል። 

ጆ ባይደን ከጋዜጠኞች ለቀረበላቸው ጥያቄ ምላሽ 
ሲሰጡ የቻይናውን መሪ ዘልፈዋል፤ ከእኛ ፈጽሞ የተለየ ሀገር 
ከመምራቱ አኳያ አምባገንን ነው ሲሉ መልሰዋል።

ፕሬዚዳንቱ ይህንን ዓይነት አስተያየት ሲሰጡ ይህ 

የመጀመሪያቸው አይደለም። ባለፈው ሰኔ ወር ተመሳሳይ 
አስተያየት ስለ ዢ ሰጥተው የቻይና ባለሥልጣናትን 
አስቆጥተዋል። ንግግራቸው “ረብየለሽና ኃላፊነት የጎደለው” 
ነው ሲሉም ተችተዋቸዋል።

ሀገራቱ ወታደራዊ የመረጃ ልውውጣቸውን ዳግም 
ለመቀጠል ከመስማማታቸው በተጨማሪ ከቅርብ ጊዜ ወዲህ 
በሀገራቱ መካከል የውጥረት ምንጭ የሆኑ ሌሎች በርካታ 
ጉዳዮች ላይ ከስምምነት ደርሰዋል።

ቻይና እና አሜሪካ ያቋረጡትን የወታደራዊ መረጃ ልውውጥ ለመቀጠል ተስማሙ

ከነዚህም መካከል አንዱ የእስራኤል ጋዛ ግጭት 
ይገኝበታል። አንድ የአሜሪካ ከፍተኛ ባለሥልጣን ባይደን 
የቻይናው ፕሬዚዳንት ያላቸውን ተጽዕኖ ተጠቅመው ኢራን 
ግጭትን ሊጭር ከሚችል ርምጃ እንድትቆጠብ እንዲያሳስቧት 
ጠይቀዋል።

የሁለቱ ኃያላን ሀገራት መሪዎች ‘የአርቴፊሻል 
ኢንተሌጀንስ’ ዕድገትን በጋራ ለመገምገም ተስማምተዋል። 

በሌላ በኩል አንድ የአሜሪካ ባለስልጣን እንደገለጹት 

መሪዎቹ ዘለግ ያለ ጊዜ ወስደው ስለታይዋን መክረዋል። በዚህ 
ምክክር ዢ ከታይዋን ጋር በተገናኘ ባነሱት ሃሳብ “በአሜሪካና 
ቻይና ግንኙነት ትልቁና አደገኛው ጉዳይ” ሲሉ ገልጸውታል።

ከባይደንና ዢ ንግግር በኋላ ቻይና በሁለቱ ሀገራት 
መካከል ሲደረግ የነበረው የወታደራዊ መረጃ ልውውጥ 
“እኩልነትና መከባበርን” መሠረት አድርጎ መመለሱን 
ገልጻለች።

በሁለቱ መሪዎች ምክክር መግቢያ ላይ የመክፈቻ ንግግር 
ያደረጉት ዢ “ምድር ለሁለቱም ሀገራት በቂ ነች፣ የአንዱ 
ስኬት ለሌላኛው ዕድል ነው። የተካረረ ግንኙነት መዘዙ 
ለሁለቱም ሀገራት ነው” ብለዋል።

በዚህ የኃያላኑ ሀገራት መሪዎች ምክክር የተጠበቀውን 
ያህል መሠረታዊ ውጤት አለመምጣቱ ይገለጻል።

አንድ የአሜሪካ ባለሥልጣን ይህንን አስመልክቶ ሲናገሩ 
“የዚህ ምክክር ትክክለኛ ግብ ፉክክራቸውን ማስጠበቅ፣ 
ወደ ግጭት የሚያስገቡ ስጋቶችን መከላከል እና የግንኙነት 
መስመራቸውን ክፍት ማድረግ ነው” ብለዋል

በ2015 ዓ.ም የካቲት ወር በአሜሪካ ሰማይ ስር ሲንሳፈፍ 
የተገኘው የቻይና የስለላ ፊኛ በአሜሪካ ተመትቶ ከተጣለ 
በኋላ የሀገራቱ ግንኙነት እጅግ ሻክሮ ነበር።

ይህን ከሆነ ከወራት በኋላ የአሜሪካ የውጭ ጉዳይ 
መሥሪያ ቤት ኃላፊ ብሊንከን ወደ ቻይን አምርተው 
ፕሬዚዳንት ዢን አግኝተው አነጋግረዋል።

ከዚህ ጉብኝት በኋላ ብሊንከን በሰጡት አስተያየት 
በሀገራቱ መካከል የማያስማሙ ጉዳዮች ቢኖሩም የተሻለ 
የመረጃ ልውውጥ እንደሚኖር ተስፋ አደርጋለሁ ብለው 
ነበር።

ቻይናና አሜሪካ በታይዋን ጉዳይ የተካረረው 
ግንኙነታቸው የተለሳለሰ ቢመስልም ባይደን ከውይይቱ በኋላ 
ባደረጉት ንግግር ግን አሁንም ብዙ ዲፕሎማሲያዊ ጥረቶች 
እንደሚያስፈልጉ የፖለቲካ ተንታኞች ሃሳባቸውን ሰጥተዋል። 

ዢ ጂፒንግ እና ጆ ባይደን በካሊፎርኒያ ተገናኝተዋል

የብሄራዊ ደህንነት ሥጋት የሆነውን የሳይበር 
ጥቃት ለመከላከልና ለመመከት የጋራ ጥረትና 
ትብብር የሚጠይቅ መሆኑን የኢንፎርሜሽን መረብ 
ደህንነት አስተዳደር ዋና ዳይሬክተር ሰለሞን ሶካ በዚያ 
ሰሞን የገለጹ ሲሆን ፤ የኢንፎርሜሽን መረብ ደህንነት 
አስተዳደር /ኢንሳ/ 4ኛው የሳይበር ደህንነት ወርን 
ምክንያት በማድረግ ከክልል ርዕሳነ መስተዳድሮችና 
ከንቲባዎች ጋር ተወያይቷል። ውይይቱ የተካሄደው 
በአስተዳደሩ ባለሙያዎች በለማ "ደቦ" በተሰኘ ቪድዮ 
ኮንፍረንስ መተግበሪያ አማካኝነት መሆኑ ይበል 
የሚያሰኝ ነው። በሳይበር ደህንነት ዙሪያ በተዘጋጁ 
ፖሊሲዎች፣ ሕጎችና አሠራሮች ላይም ሰፊ ማብራሪያ 
ተሰጥቷል።

የኢንፎርሜሽን መረብ ደህንነት አስተዳደር ዋና 
ዳይሬክተር ሰለሞን ሶካ፤ በኢትዮጵያ በ2008 ዓ.ም 
214 የሳይበር ጥቃት መሰንዘሩን አስታውሰው የጥቃት 
ሙከራው በዓይነትና መጠን ጨምሮ በ2015 ዓ.ም 
ወደ ስድስት ሺህ 959 ከፍ ማለቱን፤ ይህን የሳይበር 
ጥቃትን መከላከል የሁሉንም ትኩረት የሚሻና 
የብሄራዊ ደህንነት ሥጋት መሆኑን የሚያሳይ ነው 
ብለዋል። በኢትዮጵያ የሳይበር ጥቃት ተጋላጭነትን 
ለማወቅ በተካሄደ ጥናት 75 በመቶ ያህል ተቋማት 
ለጥቃት ተጋላጭ መሆናቸው አደጋውን አሳሳቢ 
አድርጎታል።

ይህን አበክሮ ለመመከት ተቋማት ያላቸውን 
የሰው ኃይል ማብቃት፣ ቴክኖሎጂ አጠቃቀምን 
ማዘመንና ተቋማዊ አደረጃጀቶችን ማጠናከር 
እንዳለባቸው፤ በዚህ ረገድ ክልሎች የማይበገር 
የሳይበር ደህንነት ሥርዓት ለመዘርጋት በሚደረገው 
ጥረት ቁልፍ ድርሻ እንዳላቸው፤ ከኢንፎርሜሽን 
መረብ ደህንነት አስተዳደር ጋር ያላቸውን ግንኙነት 
በማጠናከር የሳይበር ደህንነት ተጋላጭነትን ለመቀነስ 
እንዲሠሩ አሳስበዋል።

የሳይበር ደህንነት ጥቃት ውስብስብ፣ የማይገመት፣ 
ተለዋዋጭና ድንበር የለሽ በመሆኑ በመንግሥትና 
በተወሰኑ ተቋማት ብቻ የሚፈታ ባለመሆኑ የሁሉንም 
ባለድርሻ አካላት ትብበር ይፈልጋል። በኢንፎርሜሽን 
መረብ ደህንነት አስተዳደር የሕግ ጉዳዮች ዳይሬክተር 
ፍቅረሥላሴ ጌታቸው፤ በሳይበር ደህንነት ጉዳይ 
እንደ ሀገር ሰፊ ግንዛቤ መፍጠር እንደሚያስፈልግ 
አመልክተዋል።

የክልል ተቋማት በሀገር አቀፍ ደረጃ ከወጡ 
የአሠራር ሥርዓቶች ጋር የተጣጣሙ አሠራሮች 
ሊኖራቸው እንደሚገባ፤ የኢንፎርሜሽን መረብ 
ደህንነት አስተዳደር በሳይበር ደህንነት ዙሪያ 
የሚያደርገውን እገዛና ድጋፉን አጠናክሮ 
እንደሚቀጥል አረጋግጠዋል። የሳይበር ደህንነትን 
ማረጋገጥ የሀገሪቱን ሉዓላዊነት ማስከበር ነውና 
ቀደም ሲል የተቃጡ ጥቃቶችንና የተሰጡ ምላሾችንና 
ዝግጁነት እንቃኝ።

  የሳይበር ጦርነት በአጭሩ እጅግ ጠቃሚ የሆኑ 
እንደ ፋይናንስ ተቋማት፣ መከላከያ፣ ደህንነት፣ 
ቴሌኮም ያሉ ተቋማትን የበይነ መረብ የመረጃ 
ሥርዓቶችን ከጥቅም ውጭ ማድረግ ነው ። ስለላ 
ማካሄድም የጦርነቱ አካል ነው ። ራሽያ ዩክሬንን 
በመውረሯ አኖኒመስ የተባለ የአክቲቪስቶች ስብስብ 
በራሽያ ላይ የሳይበር ጦርነት እንዳወጀው ፤ ግብጽም 
በህቡዕ የሳይበር ጦርነት  ከከፈተችብን  ከራርማለች።

የኢትዮጵያ ኢንፎርሜሽን መረብ ደህንነት ኤጀንሲ 

መረብ ጥቃት በሀገሪቱ ኢኮኖሚያዊና ፖለቲካዊ 
ጫናን ለመፍጠር ያነጣጠረ ነበር። የጥቃቱ ሙከራ 
ባደረጉት ቡድኖች ላይ አበክሮ ክትትል በማድረጉ 
በ 13 የመንግሥት እና አራት መንግሥታዊ ያልሆኑ 
ተቋማትን ድረ-ገጾችን ኢላማ በማድረግ የተሰነዘሩ 
ከፍተኛ የመረጃ መረብ የጥቃት ሙከራዎችን 
በቁጥጥር ስር ማዋል ችሏል። 

ኤጀንሲው ኃላፊነቱን ስለተወጣ በዚህ አጋጣሚ 
እውቅና ልንሰጠው  ይገባል።  የመረጃ መረብ 
ጥቃት ሙከራው የተደረገው ሳይበር ሆሩስ ግሩፕ፣ 
አኑቢስ ዶት ሃከር' እና  ሴኪዩሪቲ ባይ ፓስ በተባሉ 
መረጃ መረብ ሰርሳሪ ቡድኖች ነው ። የጥቃቱ 
ኢላማ የነበሩት ተቋማት በኢትዮጵያ ውስጥ ያሉ 
የመንግሥት ተቋማት ፣ የደኅንነት መሥሪያ ቤቶች 
እና የግል ድርጅቶች ድረ-ገጽ ላይ መሆኑን ኤጀንሲው 
በመግለጫው አብራርቷል ። 

ሌላው የሳይበር ጥቃቱ ዓላማ ፤ “በኢትዮጵያ 
ላይ በሁሉም አቅጣጫ ተጽእኖ ለማሳደር ነው።”  
የሚለው ግምገማው ጥቃቱን አሳንሶና አቅልሎ ያየው 
እንዳይመስል እሰጋለሁ። በቅጡም ሊመዘን ይገባል ። 
የሳይበር ጥቃቱ ተፅዕኖ ከመፍጠር በላይ ተጠናክሮ 
የሚቀጥል ጦርነት ነውና ። አስቀድሞ ቅድመ ዝግጅት 
በማድረጉ የመረጃ መረብ ጥቃቱ ዒላማ በነበሩት 
ተቋማት ላይ  ጉዳት   አልደረሰም። 

ጥቃቱን ማክሸፍ ባይችል ኖሮ በሀገሪቱ 
ኢኮኖሚያዊ፤ ፖሊቲካዊ እና ሥነ ልቦናዊ ጉዳት 
ሊያስከትል ይችል እንደነበር ኤጀንሲው መግለጹ 
የሳይበር ጥቃቱን አደገኝነት አጉልቶ ያሳያል። ቀጣዩ 
አውደ ውጊያ በሳይበር ግንባር ስለሆነ የጦር እቃውን 
ታጥቀን ፣ የራስ ቁሩን ደፍተን ፣ ጡሩሩን ለብሰን 
፣ ጦሩን እየሰበቅን ፣ ዘገሩን እየነቀነቀን ተጠንቅቆ 
ልንጠብቅ ይገባል ። ከዚህ በኋላ የማይቀርልን እዳ/ ዘ 
ኒው ኖርማል / ነውና ። 

ለመሆኑ የመረጃ መረብ ጥቃት ሲባል  ምን ማለት 
ነው? በሰለሞን ሙሉጌታ ካሳ “ግርምተ ሳይቴክ”  
መፅሐፍ፤   “የማይታየው ጦርነት” በሚል ምዕራፍ 
ስር ገፅ 157 ላይ ፤ “... ሚስጥራዊ የሆነና ያልሆነን 
ዲጂታል መረጃን ከባለቤቱ ፈቃድ ውጭ መስረቅ ፣ 
ይዘቱን ማበላሸት ፣ ከእነ አካቴው ማጥፋት..” ሲል 
ይበይንና ታሪካዊ ዳራውን እንዲህ ያብራራል። 

 ከሙከራ ላብራቶሪ በዘለለ መልኩ የመጀመሪያው 
' ኤልክ ክሎነር ' የተባለ የግል ኮምፒውተርን 
የሚያጠቃ ቫይረስ በ1982 ዓ.ም የ 15 አመት ወጣትና 
የዘጠነኛ ክፍል ተማሪ በነበረው አሜሪካዊው ሪቻርድ 
ስክሬንታ ከተፈጠረ ጊዜ ጀምሮ በኮምፒውተር 
መረጃዎች ያነጣጠረ ' ሳይበር ' ጥቃት በመንግሥታት 
መካከል ጭምር ሳይቀር የሚካሄድ የሳይበር ጦርነት / 
ሳይበር ዋር / አሀዱ ብሎ ጀመረ ።

በወቅቱ ኢንተርኔት ገና ለሕዝብ ጥቅም ያልዋለበት 
ጊዜ ስለነበር ወንጀሉ በስፋት አልተስተዋለም ። 
በ1980ዎቹና 90ዎቹ አጋማሽ ድረስ ጥቃቱ በብዛት 
ይሰነዘር የነበረው እንደ 'ፍሎፒ ዲስክ ' እና ' ሲዲ 
'በመሳሰሉ ተንቀሳቃሽ የመረጃ ማስቀመጫ ቁሶች 
አማካኝነት ቫይረስ ከአንድ ኮምፒውተር ወደ ሌላ 
ኮምፒውተር በማስተላለፍ ነበር።

በ1990ዎቹ አጋማሽ በኋላ የኢንተርኔት 
አጠቃቀም እያደገ ሲመጣ ጥቃቱም መልኩን ቀይሮ 
ብቅ አለ። በ2003 ዓ.ም ገደማ የሳይበር ወንጀል 
ፍፁም አዲስ በሆነ መልኩ ድረ ገጾችን የማጥቃት 

ዓላማ ይዞ ተነሳ። ይህ የሆነበት ምክንያት በወቅቱ 
የኢንተርኔት ' ኢኮሜርስ ' ግብይት ሥርዓቱ 
እየተጧጧፈ በመምጣቱ ነው ። በተለይ የክሬዲት 
ካርድ ቁጥሮችን በመስረቅ ላይ ያነጣጠረ የሳይበር 
ወንጀል በ2000ዎቹ ተጧጡፎ ቀጠለ። 

ከ2005 እስከ 2007 ዓ.ም ባለው ጊዜ አልበርት 
ጎንዛሌዝ የተባለ አደገኛ አሜሪካዊ የኮምፒውተር 
ሀከርና የሳይበር ወንጀለኛ የተለያዩ ግዙፍ የንግድ 
ኩባንያዎችን የኮምፒውተር ሲስተሞችን በማጥቃት 
፤ የግለሰቦችን ክሬዲት ካርዶችን ቁጥር በመመንተፍ 
45 ነጥብ 7 ሚሊዮን ዶላር ዘርፏል ። ... “ዛሬ የሳይበር 
ጥቃት ምርጫን ፣ ኢኮኖሚንና ማህበራዊ ግልጋሎትን 
በማስተጓጎል ውድ ዋጋ እያስከፈለ ይገኛል ።

ከፍ ብዬ የጠቀስሁት ደራሲና የኢንፎርሜሽን 
ቴክኖሎጂ ባለሙያ በመፅሐፉ ይበልጥ እንዲህ 
ያብራራዋል ። “...የመረጃ ፍሰቱ ዓለምን ማጥለቅለቁ፤ 
መንግሥታትም አሠራራቸውን በኢንተርኔትና 
በኮምፒውተር ማድረጋቸው፤ መሠረተ 
ልማታቸውን የሚያስተዳድሩት፤  መረጃዎቻቸውን 
የሚያስቀምጡት ፤ አገልግሎት የሚሰጡት እንዲሁም 
ታላላቅ ወታደራዊና የደህንነት መረጃዎችን በዲጂታል 
መልክ መያዛቸው ለጥቃት አጋልጧቸዋል። 
የእንግሊዝ የደህንነት ተቋማት እነ ኤም አይ ፋይፍና 
ኤም አይ ሲክስ እንዲሁም የአሜሪካው ኤፍ ቢ አይ 
የሳይበር ጥቃትን ከፍተኛ የጸጥታ ስጋት አርገው 
ወስደው መሥራት ከጀመሩ ውሎ አድሯል ። ...”

                  እንደ መውጫ

የሳይበር ጥቃት በሚቀጥሉት ጥቂት ዓመታት 
እስከ ስድስት ትሪሊዮን ዶላር የሚደርስ ኢኮኖሚያዊ 
ጉዳት እንደሚያስከትል ጥናቶች አበክረው 
ይተነብያሉ። ከዓለምአቀፍ ሽብርተኝነት ባልተናነሰ 
የደህንነት ስጋት እስከ መደቀንም ደርሷል ። ዓለም 
በሉላዊነት /ግሎባላይዜሽን / እና በኢንፎርሜሽን 
ኮሙኒኬሽን ቴክኖሎጂ ወደ ትንሽ መንደርነት 
በተቀየረችበት የሳይበር ጥቃትና ጦርነት ለሀገራችንም 
ስጋት መሆን ከጀመረ ሰነባብቷል። በንግድ ባንክ 
በተደጋጋሚ የተቃጡ ጥቃቶቸ ፤ የፈተና ስርቆት 
በተማሪዎች ሥነ ልቦና እንዲሁም በጊዜያቸው ላይ 
ያስከተለው ጉዳት እንዳለ ሆኖ በሀገር ኢኮኖሚ እና 
በተቋማት አመኔታ ላይ ጥያቄ ማስነሳቱ አልቀረም ።

የሳይበር ጥቃት በተደጋጋሚ የሚሰነዘር ቢሆንም 
መከላከል እንደሚቻል የዘርፉ ባለሙያዎች ይገልጻሉ 
። ሆኖም 99 በመቶ የሚሆኑ ድርጅቶች ለሳይበር 
ጥቃት የተጋለጡ ናቸው ። የሀገራችን ተቋማት ይህን 
ተጋላጭነታቸው መቀነስ ላይ አበክሮ መሥራት 
ይጠበቅባቸዋል ። በተለይ የደህንነት ፣ የፋይናንስ ፣ 
የኤሌክትሪክ ኃይልና የሚዲያ ተቋማት ልዩ ጥንቃቄ 
ማድረግ ይጠበቅባቸዋል። 

የሳይበር ጥቃት ዋና መከላከያ ዘዴ ከጫፍ 
ጫፍ ሁሉንም ኔት ወርኮች፣ ተንቀሳቃሽ ስልኮችንና 
የመረጃ መነሻና መዳረሻዎችንና ክላውዶችን ታሳቢ 
ያደረገ ተጋላጭነት የመቀነስ ሥራ መከወን ነው 
። ጠንካራ የሳይበር መከላከያ፣ ጥቃቱን መለየት 
ላይ ከማተኮር ይልቅ መከላከል ላይ በማተኮር ፣ 
ጥቃት ሊቃጣባቸው የሚችሉ አሠራሮችን ማሻሻል፣ 
የመጨረሻውን ቴክኖሎጂ በመጠቀም እና ስለ ስጋት 
ምንጮች ወቅታዊ ግንዛቤ መጨበጥ ከዋና ዋናዎቹ 
የመከላከያ ዘዴዎች የሚጠቀሱ ናቸው። 

ሻሎም ! አሜን ።

አዲሱ አውደ ግንባር የሳይበር ደህንነት 

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ቆየት ባለ አንድ መግለጫው፤ “...መሠረታቸውን 
ከግብጽ ያደረጉ የመረጃ መረብ ሰርሳሪዎች ኢትዮጵያ 
ውስጥ በሚገኙ ተቋማት የመረጃ መረብ መዋቅር ላይ 
ጥቃት ለማድረግ ሞክረው ነበር ።...” እንዳለው ተራ 
ሙከራ ሳይሆን የሳይበር ጦርነት ነው የተከፈተብን። 
በዋዛ ፈዛዛ  ሙከራ በሚል ብቻ የሚታለፍ 
አይደለም። በሉዓላዊነታችን፣ በደህንነታችንና 
በተቋሞቻችን የተቃጣ ጥቃት መሆኑ ሳይቃለል 
በልኩ ነው መታየት ያለበት። በ21ኛው መክዘ ጦርነት 
የሚካሄድበት ጦርነት በየብስ ፣ በባሕርና በአየር ብቻ 
ሳይሆን በሳይበርና በስፔስ መሆኑን ያጤኑአል።

 “ Tech Talk With Solomon” አዘጋጅ 
ሰለሞን ሙሉጌታ ካሳ   “ግርምተ ሳይቴክ”  በሚል 
ርዕስ በ2010 ዓ.ም ለንባብ ባበቃው መፅሐፍ ፤ “ 
የማይታየው ጦርነት”  በሚል ምዕራፍ ስር ገፅ 157 
ላይ ፤ “...በ21ኛው መክዘ አዲስ አይነት ጦርነት ብቅ 
ብሏል ። ጦርነቱ የሚካሄደው በጥይትና በቦንብ 
ሳይሆን በሀከሮችና በኮምፒውተሮች ነው ።... ይህ 
በዓይን የማይታየው የሳይበር ጦርነት / ዋርፌር /   
ነው ።

“ግብፅን በአየር፣ በየብስ ስንጠብቃት ፤ ምን 
አልባት ባልጠበቅነውና ባልተዘጋጀንበት ስስ 
ብልታቸው ይሆናል ብላ በገመተችው በሳይበር 
ግንባር ጦርነት ከፍታብን ነበር። የኢትዮጵያ 
ኢንፎርሜሽን መረብ ደህንነት ኤጀንሲ /ኢንሳ/ 
መሠረታቸውን ከግብጽ ያደረጉ የመረጃ መረብ 
ሰርሳሪዎች በሀገራችን ተቋማት የመረጃ መረብ 
መዋቅር ላይ ጥቃት ለመሰንዘር ያደረጉትን ሙከራ 
አክሽፏል።

በኤጀንሲው የወቅቱ መግለጫ መሠረት በሦስት 
የተለያዩ ቡድኖች አማካይነት የተሞከረው የመረጃ 

የሳይበር ደህንነት ጥቃት 

ውስብስብ፣ የማይገመት፣ 

ተለዋዋጭና ድንበር የለሽ በመሆኑ 

በመንግሥትና በተወሰኑ ተቋማት 

ብቻ የሚፈታ ባለመሆኑ 

የሁሉንም ባለድርሻ አካላት 

ትብበር ይፈልጋል

ስፖርት

ዓለማየሁ ግዛው

የኢትዮጵያ ወንዶች ብሔራዊ ቡድን (ዋሊያዎቹ) 
ለ2026 የዓለም ዋንጫ ማጣሪያ ጨዋታ ከትላንት 
በስትያ ምሽት የሴራሊዮን አቻውን ገጥሞ በአቻ ውጤት 
ተለያይተል። በጨዋታው ጫና ፈጥሮ ለመጫወት 
ዝግጅት አድርገው የነበሩት ዋልያዎቹ በኳስ ቁጥጥር 
የተሻሉ ቢሆኑም ያገኙትን እድል ወደ ጎል መቀየር 
አልቻሉም። በዚህም ኳስና መረብ ማገናኘት ሳይችሉ 
ቀርተዋል። 

ተጫዋቾች እርስ በርስ መተያየት እስኪቸገሩ በጉም 
ተሸፍኖ በሞሮኮ ኤል አብዲ ስታዲየም በተካሄደው 
የመጀመሪያው 45 ደቂቃ የጨዋታ ጊዜ በሁለቱም 
ቡድኖች እንቅስቃሴ ላይ ተፅዕኖ ፈጥሯል። ከእረፍት 
መልስም ስቴድየሙ ሙሉ በሙሉ በጉም በመሸፈኑ 
ሁለተኛውን 45 ለማስቀጠል ከሰላሳ ደቂቃ በላይ 
መጠበቅ አስፈልጓል። 

ዋልያዎቹ በኢሱ አሰልጣኝ ገብረመድህን ኃይሌ 
እየተመሩ ይህን ወሳኝ ጨዋታ ለማሸነፍ ቢዘጋጁም 
በጨዋታው የነበረው የአየር ሁኔታ እንዲሁም የወሳኝ 
ተጫዋቾች አለመኖር ዋጋ አስከፍሏቸዋል። ይህን 
አስመልክቶ የኢትዮጵያ እግር ኳስ ፌዴሬሽን ቅሬታውን 
ለፊፋ ያሳወቀ ሲሆን በዚህ የአየር ሁኔታ ጨዋታ 
ሊቀጥል መደረጉ አግባብ አለመሆኑን እና ለቀጣይ ጊዜ 
መተላለፍ ቢኖርበትም አለመደረጉ ፍትሃዊ  እንዳልሆነ  
በደብዳቤ ቅሬታውን ገልጿል። በተያያዘ መረጃ 
የኢትዮጵያ እግር ኳስ ፌዴሬሽን በቀጣይ ኢትዮጵያ 

ዋልያዎቹ የዓለም ዋንጫ ማጣሪያ ጨዋታን ነጥብ በመጋራት ጀምረዋል

የሚናፍቀውን ጨዋታ ሳያስመለክት ወደ መልበሻ 
ክፍል ሊያመራ ግድ ብሏል። በዚህ ጨዋታ ክፍለ ጊዜ 
በስፍራው በነበረው ከፍተኛ የሆነ ጭጋግ ምክንያት 
ተጨዋቾቹን እንኳን ሜዳ ላይ ለማየት አዳጋች 
አድርጎት የሁለተኛው የጨዋታ ክፍለ ጊዜም ከግማሽ 
ሰዓት በላይ እንዲዘገይ አስገድዶታል። ይህ ሁኔታ 
በጨዋታው መቆራረጥን በመፍጠርም ውጤቱ ላይ 
ተጽእኖ እንዳሳደረም ታይቷል። በዚህም ሁለቱም 
ቡድኖች ከጨዋታው አንድ ነጥብ ይዘው ወጥተዋል። 

በዚህም ዋልያዎቹ ይህን ጨዋታ ጨምሮ ባለፉት 
ስድስት የነጥብ ጨዋታዎች አንድም ሳያሸንፍ ቀርቷል። 

ዋልያዎቹ ባለፉት አምስት ጨዋታዎች በቻን ዋንጫ 
በሊቢያ ሦስት ለአንድ ከተሸነፉ ወዲህ አንድም የነጥብ 
ጨዋታ ማሸነፍ አልቻሉም። በሊቢያ ከተረቱ በኋላ 
በ2023 አፍሪካ ዋንጫ ማጣሪያ በጊኒ ሁለት ለዜሮ 
እንዲሁም ሦስት ለሁለት በሆነ ውጤት በሁለት 
ጨዋታ ሽንፈት አስተናግደዋል። በተመሳሳይ የአፍሪካ 
ዋንጫ ማጣሪያ ከማላዊ ጋር ካለምንም ግብ ከተለያዩ 
በኋላም በግብፅ ካይሮ ላይ አንድ ለዜሮ ተረተዋል።

ዋልያዎቹ በአዲሱ አሰልጣኝ ገብረመድህን 
በተቃራኒው ከኢትዮጵያ ብሔራዊ ቡድን ጋር 
ያለመሸነፍ ጉዛቸውን የቀጠሉበት ሆኗል። አሰልጣኙ 
እኤአ 2016 ላይ የዋልያዎቹ ጊዜያዊ አሰልጣኝ ሆነው 
በአፍሪካ ዋንጫ ማጣሪያ ጨዋታ አሁን የገጠማትን 
ሴራሊዮንና ሲሼልስን ማሸነፋቸው ይታወሳል። 
ከዓመታት በኋላ ወደ ብሔራዊ ቡድኑ ተመልሰው 
በቅርቡ ሲሾሙም ከሴራሊዮን ጋር በዓለም ዋንጫ 
ማጣሪያ ነጥብ በመጋራት የመጀመሪያ ጨዋታቸውን 
ደምድመዋል። 

ጫናን ፈጥሮና ተጭኖ ለመጫወት የተጫዋቾች 
በአእምሮ ዝግጁ አለመሆን የሚጠቀስ ችግር ቢሆንም 
በመታተርና ተሯሩጦ ለመጫወት የሚያስችል 
ዝግጅትን በማድረግ ወደ ስፍራው ያቀኑት፣ የዋልያዎቹ 
ተጫዋቾች የተስተዋሉትን ችግሮች በመቅረፍ 
ከቡርኪናፋሶ ይፋለማሉ። ሁለተኛውን የዓለም ዋንጫ 
የምድብ ማጣሪያ ጨዋታዋን በመጪው ማክሰኞ 
በተመሳሳይ ቦታና ሰዓት ይደረጋል። ዋልያዎቹ በዚህ 
በዓለም ዋንጫ ማጣሪያ ከሴራሊዮን፣ ቡርኪናፋሶ፣ 
ጅቡቲ፣ግብፅና ጊኒ ቢሳው ጋር መደልደላቸው 
ይታወቃል። 

ከቡርኪና ፋሶ የምታደርገው ጨዋታ  ሰዓት ላይ 
ለውጥ እንዲደረግ ለፊፋ ጥያቄ ያቀረበ ሲሆን ጉዳዩን 
እየተመለከተ እንደሆነ እና በፍጥነት ምላሽ እንደሚሰጥ 
ፊፋ አሳውቋል።

ቡድኑ የዓለም ዋንጫ ዝግጅቱን ያደረገው 
በመጪው ሳምንት እዚያው ሞሮኮ ላይ ከቡርኪና 
ፋሶ ጋር ለሚያደርገው ጨዋታ ጭምር ሲሆን በተለየ 
አቀራረብ በተቃራኒ ሜዳ ላይ ጫና ፈጥሮ ለመጫወት 
ሞክሯል። የመፈራራት እና የመቀዝቀዝ ሁኔታን 
ያስመለከተው የመጀመሪያ አጋማሽ የሁለቱ ቡድኖች 
ጨዋታ ከፍተኛ በሆነ ጭጋግ ታጅቦ ተመልካች 

 በጉም ተሸፍኖ በተካሄደው ጨዋታ ዋልያዎቹ ከሴራሊዮን ጋር ነጥብ ተጋርተዋል፣

የጨረታ ማስታወቂያ
FHC/NCB/PG/34/10/2015

1. የፌዴራል ቤቶች ኮርፖሬሽን በስሩ ከሚያስተዳድራቸው ቤቶች መካከል በሎት 01፤ በሎት 02 እና 
በሎት 03 የተመደቡ አስራ ስምንት የመኖሪያ አፓርታማዎች የጣሪያ እርጥበት መከላከል ስራ (Roof 
water proofing project work) ግዥ በጨረታ መለያ ቁጥር FHC/NCB/Pw/01/02/2016 ደረጃ 
06 እና ከዛ በላይ የሆኑ ተጫራቾችን አወዳድሮ ማሰራት ይፈልጋል፡፡

2. ኮርፖሬሽኑ ከሚያስተዳድራቸው የመኖሪያ አፓርታማዎች የጣሪያ እርጥበት መከላከል ስራ (Roof 
water proofing project work) ግዥ ላይ የሚወዳደሩ ተጫራቾች የመወዳደሪያ ቴክኒካል 
ሰነዳቸውንና ዋጋቸውን በተለያዩ በታሸጉ ኤንቨሎፖች ማቅረብ አለባቸው፡፡

3. ጨረታው የሚከናወነው በብሔራዊ ግልጽ ጨረታ ሥነ-ሥርዓትና ይህንኑ አስመልክቶ በኢትዮጵያ 
ፌዴራላዊ ዲሞክራሲያዊ ሪፐብሊክ መንግሥት በወጣው የመንግሥት የግዥ አዋጅ መሠረት ሲሆን 
ከሚፈለገው አልግሎት ጋር የተዛመደ የታደሰ የንግድ ፈቃድ ያላቸውና የግብር ከፋይ ማስረጃ 
የሚያቀርቡ መሆን ይኖርባቸዋል፡፡

4. የተሟላ የአማርኛ የጨረታ ሰነዶችን ማንኛውም ፍላጎት ያላቸው ተጫራቾች ማስታወቂያው በአዲስ 
ዘመን ጋዜጣ ታትሞ ከወጣበት ቀን ጀምሮ በ15 ተከታታይ ቀናት ውስጥ የማይመለስ ብር 300.00 
/ሦስት መቶ ብር/ በመክፈል የተዘጋጀውን የጨረታ ሰነድ ለገሀር በሚገኘው በተለምዶ የስነ-
ምግባርና ፀረ-ሙስና ኮሚሽን ህንፃ 2ኛ ፎቅ ቢሮ ቁጥር 201 በኮርፖሬሽኑ ግዥና ንብረት አስተዳደር 
ዳይሬክቶሬት በአካል በመቅረብ መግዛት ይችላሉ፡፡

5. ተጫራቾች የጨረታ ሰነዶቻቸውን በኮርፖሬሽኑ ግዥና ንብረት አስተዳደር ዳይሬክቶሬት ቢሮ ቁጥር 
201 ለዚሁ ታሽጎ በተዘጋጀው የጨረታ ሳጥን ውስጥ ጨረታው በመጀመሪያ በጋዜጣ ከወጣበት 
ቀን ጀምሮ እስከ 15ኛው ወይም ህዳር 25 ቀን 2016 ዓ.ም ከረፋዱ 4፡00 ሰዓት ድረስ እንዲያቀርቡ 
ሆኖ ተጫራቾች ለጨረታ ማስከበሪያ ለእያንዳንዱ ሎት ብር 50,000.00 (ሃምሳ ሺህ ብር) በባንክ 
በተመሰከረለት ቼክ ወይም ሲፒኦ በፌዴራል ቤቶች ኮርፖሬሽን ስም ከጨረታ ሰነዶቻቸው ጋር 
አያይዘው ማቅረብ አለባቸው፡፡ ዘግይቶ የቀረበ የጨረታ ሰነድ ውድቅ ይደረጋል፤ ጨረታው 
ተጫራቾች ወይም ሕጋዊ ወኪሎቻቸው በተገኙበት ህዳር 25 ቀን 2016 ዓ.ም ከረፋዱ 4፡00 ሰዓት 
ተዘግቶ በዚሁ ቀን ከረፋዱ 4፡15 ሰዓት የኮርፖሬሽኑ ግዥና ንብረት አስተደደር ዳይሬክተር 2ኛ ፎቅ 
በሚገኘው የስብሰባ አዳራሽ ይከፈታል፡፡

6. ኮርፖሬሽኑ በሚያወጣው ፕሮግራም መሠረት አሸናፊው ተጫራች የዕቃዎችን ግዥ በኮፖሬሽኑ ቅጥር 
ግቢ ያስረክባል፡፡

7. ኮርፖሬሽኑ የተሻለ መንገድ ካገኘ ጨረታውን በሙሉም ሆነ በከፊል የመሰረዝ መብቱ የተጠበቀ ነው።
ለተጨማሪ መረጃ
በስልክ ቁጥር 011-855-36-17 ወይም
011-553-95-35 ደውሎ መጠየቅ ይቻላል፡፡

የፌዴራል ቤቶች ኮርፖሬሽን

የስብሰባ ጥሪ ማስታወቂያ
ለጥረት የተስፋ ምልክት አክሲዮን ማህበር ባለአክሲዮኖች ጠቅላላ ጉባኤ፤ 

ለክቡራን ባለአክሲዮኖች በከሳሾች እነ አቶ ጸጋዬ ወልደዓብ ሃይሉ /12 ሰዎች/ 

እና ተከሳሾች እነ ጥረት የተስፋ ምልክት አክሲዮን ማህበር የዳይሬክተሮች ቦርድ 

/2 ሰዎች/ መካከል ስላለው የፍ/ብሄር ክርክር ጉዳይ የፌዴራል የመጀመሪያ 

ደረጃ ፍርድ ቤት ንግድ እና ኢንቨስትመንት ምድብ 2ኛ ንግድ ችሎት በመቁ 

05362 በጥቅምት 15 ቀን 2016 ዓ.ም በሰጠው ፍርድ ጠቅላላ ጉባኤ በፍርድ 

ቤቱ ተወካይ አማካኝነት እንዲጠራ እና እንዲካሄድ ታዟል፡፡

በዚህም መሰረት በፍርድ ቤቱ  ትእዛዝ መሰረት ህዳር 22 ቀን 2016 ዓ.ም ከጠዋቱ 

3፡00 ጀምሮ ቦሌ አትላስ አካባቢ በሚገኘው ሻላ መናፈሻ የመሰብሰቢያ አዳራሽ 

ውስጥ ጠቅላላ ጉባኤ ይደረጋል፡፡ በመሆኑም ከላይ በተገለጸው ሰዓት እና ቦታ 

ባለአክሲዮኖች በአካል መቅረብ የምትችሉ ማንነታችሁን የሚገልጽ መታወቂያ 

በመያዝ፤ በውክልና ከሆነ ህጋዊ ውክልና ከመታወቂያ ጋር በመያዝ እንድትገኙ 

እያሳሰብን ምልአተ ጉባኤው ተወያይቶ የሚያስተላልፋቸው ውሳኔዎች 

በጉባኤው ባልተገኙ አባላት ላይ የጸና የሚሆን መሆኑን እናስታውቃለን፡፡

የፌዴራል የመጀመሪያ ደረጃ ፍርድ ቤት 

ንግድና ኢንቨስትመንት ምድብ ችሎት 

